
KEBERKESANAN PENDEKATAN MASTERI DALAM PENULISAN

KARANGAN PERBAHASAN BAHASA TAMIL

ABSTRAK

Kajian ini bertujuan menilai keberkesanan pendekatan pembelajaran masteri yang
digabungkan dengan teknik PEEL dalam meningkatkan kemahiran mengembangkan isi
karangan perbahasan Bahasa Tamil dalam kalangan murid tingkatan lima. Kajian ini
dilaksanakan berdasarkan keperluan untuk menangani kelemahan murid dalam membina
huraian yang mendalam, tersusun dan disokong dengan contoh yang relevan, sebagaimana
dikenal pasti melalui amalan pengajaran sedia ada. Reka bentuk kajian ini menggunakan
pendekatan kaedah gabungan yang melibatkan data kualitatif dan kuantitatif. Seramai 15
orang murid tingkatan lima yang berada pada tahap pencapaian sederhana terlibat dalam
kajian kuasi-eksperimen satu kumpulan pra dan pasca, manakala lima orang guru Bahasa
Tamil ditemu bual secara separa berstruktur bagi mengenal pasti masalah utama penulisan
karangan perbahasan. Intervensi pengajaran dilaksanakan selama lapan minggu
menggunakan pendekatan pembelajaran masteri berpandukan teknik PEEL. Instrumen
kajian merangkumi ujian pra dan ujian pasca, analisis dokumen penulisan murid serta temu
bual guru. Dapatan kualitatif menunjukkan lima masalah utama murid, iaitu
ketidakupayaan mengembangkan isi, kesukaran menyusun huraian mengikut format,
kekurangan kosa kata, kegagalan memberikan contoh atau bukti sokongan serta kelemahan
tatabahasa. Dapatan kuantitatif pula menunjukkan peningkatan skor min yang signifikan
daripada 49.67% dalam ujian pra kepada 72.47% dalam ujian pasca, dengan peningkatan
skor individu antara 21% hingga 25%. Analisis dokumen penulisan murid turut
menunjukkan peningkatan yang jelas dari segi struktur perenggan, kedalaman huraian,
penggunaan contoh yang lebih spesifik serta kesinambungan idea yang lebih koheren.
Secara keseluruhannya, kajian ini membuktikan bahawa gabungan pendekatan
pembelajaran masteri dan teknik PEEL berkesan dalam meningkatkan kemahiran
perkembangan isi karangan perbahasan secara sistematik dan berstruktur, sekali gus
menyumbang kepada pengayaan amalan pedagogi penulisan Bahasa Tamil di peringkat
sekolah menengah.

Kata kunci: pembelajaran masteri, teknik PEEL, karangan perbahasan, perkembangan isi,
Bahasa Tamil



vii

THE EFFECTIVENESS OF THE MASTERY LEARNING APPROACH IN

TEACHING TAMIL ARGUMENTATIVE ESSAY WRITING

ABSTRACT

This study aimed to evaluate the effectiveness of a Mastery Learning approach integrated
with the PEEL technique in improving Form Five students’ ability to elaborate ideas in
Tamil argumentative essays. The study was conducted to address students’ persistent
weaknesses in producing well-developed, organised, and evidence-supported elaborations,
as identified through existing instructional practices. A mixed-method design was
employed, involving both qualitative and quantitative data. Fifteen Form Five students at
a mid-level performance band participated in a one-group pre-test and post-test quasi-
experimental study, while five Tamil language teachers were interviewed using semi-
structured protocols to identify key challenges in argumentative essay writing. The
instructional intervention was implemented over eight weeks using Mastery Learning
guided by the PEEL technique. Research instruments included the pre-test and post-test,
document analysis of students’ written scripts, and teacher interviews. Qualitative findings
revealed five major student problems: inability to elaborate paragraph content, difficulty
organising elaboration according to an appropriate format, limited vocabulary, failure to
provide relevant examples or supporting evidence, and weaknesses in grammar and
sentence structure. Quantitative findings indicated a substantial increase in the mean score
from 49.67% in the pre-test to 72.47% in the post-test, with individual improvements
ranging from 21% to 25%. Document analysis further demonstrated clear improvements
in paragraph structure, depth of elaboration, use of more specific examples, and more
coherent idea flow. Overall, the findings confirm that integrating Mastery Learning with
the PEEL technique effectively enhances students’ ability to elaborate ideas in Tamil
argumentative essay writing in a systematic and structured manner, thereby contributing to
improved pedagogical practice for Tamil writing instruction at the secondary school level.
Keywords: Mastery Learning, PEEL technique, argumentative essay, idea elaboration,
Tamil language

BAB 1

PENGENALAN

1.1 Pengenalan

Kajian ini bertajuk penggunaan pendekatan pembelajaran masteri dalam pengajaran
karangan perbahasan bahasa Tamil. Bab ini membincangkan latar belakang kajian yang
merangkumi fenomena penulisan karangan dalam kalangan murid sekolah menengah.
Seterusnya, bab ini juga menjelaskan pernyataan masalah, objektif kajian, persoalan
kajian, hipotesis kajian dan batasan kajian. Selain itu, kepentingan kajian juga
dibincangkan dengan beberapa sub topik. Antaranya, kepentingan kepada murid, guru
dan sekolah. Akhir sekali sumber kajian, definisi operasional, dan kesimpulan juga

dibincangkan dalam bab pertama ini.



1.2 Latar Belakang Kajian

1.2.1 Pendidikan Bahasa Tamil di Sekolah Menengah

Bahasa merupakan saluran utama yang membentuk kecekapan komunikasi dan menjadi
asas penting dalam pendidikan moden. Selaras dengan tuntutan pendidikan abad ke-21,
sistem pendidikan di Malaysia menekankan penguasaan pelbagai bahasa sebagai teras
pembinaan modal insan yang seimbang dan berdaya saing, seiring dengan penekanan
terhadap kemahiran komunikasi, pemikiran kritis dan kebolehan berinteraksi dalam
pelbagai konteks global (UNESCO, 2022; OECD, 2023). Bahasa Melayu merupakan
bahasa kebangsaan dan bahasa rasmi negara, justeru diberi penekanan besar dalam
kurikulum. Pada masa yang sama, Bahasa Inggeris diajar sebagai bahasa kedua secara
formal dan menjadi mata pelajaran wajib di peringkat sekolah rendah dan menengah

(DSKP, Kementerian Pendidikan Malaysia, 2018).

Dalam kerangka pendidikan pelbagai aliran di Malaysia, Kementerian
Pendidikan Malaysia turut memberi perhatian terhadap pengajaran bahasa ibunda
pelbagai kaum seperti bahasa Cina, bahasa Tamil dan bahasa Punjabi. Hal ini sejajar
dengan usaha memelihara identiti budaya dan warisan linguistik masyarakat majmuk
di negara ini. Dalam konteks ini, kajian ini memberi fokus khusus kepada pengajaran

dan pembelajaran bahasa Tamil di peringkat sekolah menengah.

Pengajaran bahasa Tamil di sekolah menengah merangkumi kelas Peralihan,

tingkatan 1 hingga tingkatan 5. Kurikulum bahasa Tamil menekankan penguasaan



empat kemabhiran asas iaitu mendengar, bertutur, membaca dan menulis. Di peringkat
menengah rendah, fokus utama ialah penguasaan kemahiran asas bahasa, manakala di
peringkat menengah atas, murid diperkukuh dengan kemahiran yang lebih mencabar

bagi memenuhi keperluan peperiksaan Sijil Pelajaran Malaysia (SPM).

Di peringkat SPM, murid yang mengambil bahasa Tamil dalam SPM dinilai
melalui tiga kertas iaitu kertas 1 (penulisan), kertas 2 (pemahaman, tatabahasa dan
kesusasteraan) dan kertas 3 (ujian bertutur). Kertas 1 menilai kemahiran menulis murid
termasuk penulisan karangan respons terbuka. Karangan perbahasan merupakan salah
satu jenis karangan yang diberi penekanan dan membawa markah yang tinggi iaitu
70%. Justeru, penguasaan karangan perbahasan menjadi faktor penting dalam

menentukan pencapaian keseluruhan murid dalam subjek ini.

1.2.2 Penulisan Karangan Bahasa Tamil

Kemahiran menulis merupakan salah satu kemahiran bahasa yang paling mencabar
kerana ia memerlukan murid menggabungkan aspek bahasa, pemikiran kritis, struktur
teks dan kejelasan huraian. Dalam pengajaran dan pembelajaran bahasa Tamil,
kemahiran menulis dibina secara bertahap, bermula daripada pengenalan huruf,
pembinaan perkataan, frasa dan ayat, kemudian berkembang kepada penulisan petikan
dan karangan. Penguasaan di setiap peringkat amat penting untuk membolehkan murid

menghasilkan penulisan yang matang dan teratur.



Di sekolah rendah, penulisan karangan bahasa Tamil biasanya diperkenalkan
secara lebih sistematik bermula sekitar tahun empat. Apabila murid memasuki sekolah
menengah, keperluan penulisan semakin meningkat dari segi bilangan patah perkataan
dan tahap kerumitan tugasan. Pada peringkat kelas peralihan, murid menulis sekitar 130
patah perkataan, dan jumlah ini meningkat secara progresif sehingga tingkatan lima, di
mana murid dikehendaki menulis karangan sekitar 250 patah perkataan bagi memenuhi

kehendak SPM.

Jadual 1.1
Standard Pembelajaran Kemahiran Menulis Karangan Bahasa Tamil Sekolah
Menengah

Tingkatan | Standard Standard Pembelajaran
Kandungan
Peralihan | 3.4 3.4.1 | Menulis Surat Kiriman Rasmi dalam 130

Menghasilkan | 3.4.2 | patah perkataan

pelbagai jenis | 3.4.3 | Menulis perbualan dalam 130 patah
penulisan 3.4.4 | perkataan

3.4.5 | Menulis karangan konseptual dalam 130
3.4.6 | patah perkataan

Menulis karangan imaginasi dalam 130
patah perkataan

Menulis karangan huraian dalam 130 patah
perkataan

Menulis karangan perbahasan dalam 130
patah perkataan

Tingkatan | 3.4 3.4.1 | Menulis laporan dalam 140 patah perkataan
1 Menghasilkan | 3.4.2 | Menulis surat kiriman tidak rasmi dalam 140
pelbagai jenis patah perkataan
penulisan 3.4.3 | Menulis karangan jenis perbualan dalam 140

patah perkataan

3.4.4 | Menulis karangan ucapan perpisahan dalam
140 patah perkataan

3.4.5




3.4.6 | Menulis karangan konseptual dalam 140
3.4.7 | patah perkataan
Menulis karangan imaginasi dalam 140
patah perkataan
Menulis karangan jenis cerita dalam 140
patah perkataan
Tingkatan | 3.4 3.4.8 | Menulis laporan dalam 160 patah perkataan
2 Menghasilkan | 3.4.9 | Menulis Surat Kiriman Rasmi dalam 160
pelbagai jenis | 3.4.10 | patah perkataan
penulisan Menulis surat kiriman tidak rasmi dalam 160
3.4.11 | patah perkataan
Menulis karangan jenis perbualan dalam 160
3.4.12 | patah perkataan
3.4.13 | Menulis karangan konseptual dalam 160
3.4.14 | patah perkataan
Menulis karangan imaginasi dalam 160
patah perkataan
Menulis karangan jenis cerita dalam 160
patah perkataan
Tingkatan | 3.4 3.4.15 | Menulis laporan dalam 180 patah perkataan
3 Menghasilkan | 3.4.16 | Menulis Surat Kiriman Rasmi dalam 180
pelbagai jenis | 3.4.17 | patah perkataan
penulisan Menulis karangan jenis ucapan penghargaan
3.4.18 | dalam 180 patah perkataan
3.4.19 | Menulis karangan konseptual dalam 180
patah perkataan
3.4.20 | Menulis karangan jenis huraian dalam 180
patah perkataan
Menulis karangan jenis perbahasan dalam
180 patah perkataan
Tingkatan | 3.4 3.4.21 | Menulis laporan dalam 220 patah perkataan
4 Menghasilkan | 3.4.22 | Menulis karangan jenis wawancara dalam
pelbagai jenis 220 patah perkataan
penulisan 3.4.23 | Menulis karangan konseptual dalam 220
3.4.24 | patah perkataan
Menulis karangan jenis huraian dalam 220
3.4.25 | patah perkataan
Menulis karangan jenis perbahasan dalam
3.4.26 | 220 patah perkataan
Menulis karangan berbentuk deskriptif
3.4.27 | dalalm 220 patah perkataan




Menulis karangan jenis ucapan berdasarkan
3.4.28 | tajuk dalam 220 patah perkataan

Menulis karangan jenis cerita dalam 220
patah perkataan

Tingkatan | 3.4 3.4.29 | Menulis karangan konseptual dalam 250
5 Menghasilkan | 3.4.30 | patah perkataan
pelbagai jenis Menulis karangan jenis huraian dalam 250
penulisan 3.4.31 | patah perkataan

Menulis karangan jenis perbahasan dalam
3.4.32 | 250 patah perkataan

Menulis karangan berbentuk deskriptif
3.4.33 | dalalm 250 patah perkataan

Menulis karangan jenis ucapan berdasarkan
3.4.34 | tajuk dalam 250 patah perkataan

Menulis karangan jenis perbualan dalam 250
3.4.35 | patah perkataan

3.4.36 | Menulis laporan tahunan dalam 250 patah
perkataan

Menulis karangan jenis cerita dalam 250
patah perkataan

(Sumber: DSKP Bahasa Tamil Tingkatan 1 — 5, KPM, 2018)

Standard kandungan dan standard pembelajaran bagi kemahiran menulis dalam
DSKP Bahasa Tamil (DSKP, KPM, 2018) menjelaskan jenis karangan serta bilangan
patah perkataan yang perlu dihasilkan oleh murid sekolah menengah. Jadual khusus
yang menghuraikan standard penulisan karangan menunjukkan bahawa jumlah patah
perkataan bagi tugasan karangan meningkat selari dengan peningkatan tingkatan. Pada
peringkat SPM, karangan respons terbuka bahagian B memerlukan penulisan sekurang-

kurangnya 250 patah perkataan.

Karangan perbahasan, yang menjadi fokus kajian ini, telah diperkenalkan
kepada murid bukan sahaja di tingkatan 5, malah sejak tingkatan 3 dan tingkatan 4 lagi.

Ini bermakna kemahiran menulis karangan perbahasan sepatutnya dibina secara



berperingkat dan berterusan. Namun, berdasarkan pemerhatian dalam bilik darjah,
sebilangan besar murid masih menghadapi kesukaran untuk mengembangkan isi,
menyusun huraian serta mengemukakan contoh yang relevan dan mantap. Keadaan ini
membimbangkan kerana karangan perbahasan merupakan antara pilihan murid dalam
kertas 1 Bahasa Tamil SPM dan memberi sumbangan markah yang besar kepada

prestasi mereka.

1.2.3 Pendekatan Pembelajaran Masteri dalam PdPc

Pendekatan pembelajaran masteri mula diperkenalkan oleh Benjamin S. Bloom pada
tahun 1968 sebagai satu strategi pengajaran yang memberi penekanan kepada
penguasaan sepenuhnya terhadap sesuatu kemahiran atau pengetahuan sebelum murid
dibenarkan beralih ke topik yang seterusnya (Bloom, 1968). Asas utama pendekatan ini
ialah keyakinan bahawa hampir semua murid mampu mencapai tahap penguasaan yang
baik sekiranya mereka diberikan masa pembelajaran yang mencukupi, kaedah

pengajaran yang sesuai dan bimbingan yang sistematik.

Dalam konteks pendidikan semasa, pendekatan pembelajaran masteri telah
diaplikasikan dalam pelbagai mata pelajaran seperti Matematik, Sains dan bahasa.
Pelaksanaannya lazim melibatkan penggunaan modul pengajaran berstruktur, latihan
berperingkat dan penilaian berasaskan penguasaan hasil pembelajaran. Pendekatan ini
juga selari dengan dasar pendidikan negara yang menekankan pembelajaran
berpusatkan murid, pembinaan kemahiran asas secara mendalam serta pentaksiran
berterusan melalui pelaksanaan KSSR dan KSSM (DSKP, KPM, 2018). Dapatan

laporan antarabangsa juga menunjukkan bahawa pendekatan berasaskan penguasaan



membantu meningkatkan kefahaman mendalam dan kualiti pembelajaran murid apabila

dilaksanakan secara sistematik (Education Endowment Foundation, 2024).

Walau bagaimanapun, pelaksanaan pendekatan pembelajaran masteri bukanlah
sesuatu yang mudah. la memerlukan sokongan dan komitmen guru dari segi
perancangan pengajaran, penyediaan bahan yang sesuai, pengurusan masa serta
pemantauan berterusan ke atas kemajuan murid. Dalam pengajaran bahasa Tamil,
khususnya kemahiran menulis karangan perbahasan, pendekatan ini masih belum
diteroka secara meluas dan sistematik. Justeru, kajian ini dilaksanakan bagi menilai
sejauh mana pendekatan pembelajaran masteri dapat membantu murid menguasai
kemahiran menulis karangan perbahasan bahasa Tamil, di samping mengenal pasti
cabaran praktikal yang dihadapi guru apabila mengaplikasikan pendekatan ini di bilik

darjah.

1.3 Pernyataan Masalah

Karangan perbahasan merupakan komponen penting dalam kertas 1 bahasa Tamil SPM
dan menyumbang peratusan markah yang tinggi tetapi murid sekolah menengah masih
berhadapan dengan pelbagai masalah dalam menguasai kemahiran ini. Pemerhatian
dalam bilik darjah serta maklum balas guru menunjukkan bahawa murid kerap
menghadapi kesukaran mengembangkan isi, menyusun huraian secara sistematik serta

menggunakan contoh atau bukti yang sesuai bagi menyokong pendirian mereka.



Kajian-kajian terkini turut menyokong pemerhatian ini. Penyelidikan oleh
Saprina, Rosyid dan Suryanti (2021) dalam Journal of English Teaching and Linguistics
Studies mendapati bahawa pelajar mengalami kesukaran menjana dan mengembangkan
idea dalam penulisan esei berbentuk argumentatif. Selari dengan dapatan ini, kajian
oleh Baharudin et al. (2023) dalam International Journal of Academic Research in
Business and Social Sciences melaporkan bahawa pelajar ESL menghadapi pelbagai
cabaran semasa proses penulisan, termasuk kelemahan dalam perancangan idea,
penyusunan perenggan dan pembinaan koherensi penulisan. Tung et al. (2024) melalui
kajian kes yang diterbitkan dalam International Journal of Academic Research in
Progressive Education and Development pula memaparkan isu seperti kekangan idea,
masalah motivasi serta kegagalan memenuhi matlamat penulisan sebagai faktor utama

yang menjejaskan kualiti esei murid.

Dalam konteks pengajaran dan pembelajaran di sekolah menengah pula,
dapatan kajian oleh Mamat et al. (2021) dalam International Journal of Education and
Training menunjukkan bahawa guru turut berhadapan dengan pelbagai cabaran dalam
membimbing pelajar menulis karangan secara berkesan, termasuk kekangan masa PdP,
tahap penguasaan bahasa pelajar yang lemah serta kelemahan dalam aspek pembinaan
struktur ayat dan perenggan. Bagi penulisan bahasa Melayu pula, Amir dan Shaid
(2025) yang diterbitkan dalam International Journal of Education, Psychology and
Counseling mendapati bahawa murid berdepan masalah seperti kosa kata yang terhad,
kelemahan tatabahasa serta kegagalan mengembangkan idea secara mendalam dalam

penulisan karangan.

Kesimpulannya, dapatan ini menunjukkan bahawa masalah penulisan karangan
bukan hanya terhad kepada satu bahasa, sebaliknya merupakan fenomena umum dalam
kalangan murid yang mempelajari bahasa kedua atau ketiga. Namun begitu, bagi murid
yang mengambil bahasa Tamil di sekolah menengah, khususnya yang menjadikan
bahasa ini sebagai subjek tambahan atau elektif, kajian empirikal yang khusus meneliti
isu penulisan karangan perbahasan serta keberkesanan intervensi pedagogi masih

terhad.

Justeru, jurang ini mendorong pelaksanaan kajian ini bagi mengenal pasti
masalah sebenar yang dihadapi murid tingkatan lima dalam penulisan karangan
perbahasan bahasa Tamil, khususnya dari aspek perkembangan isi, penyusunan huraian
dan penggunaan bukti sokongan, di samping menilai keberkesanan gabungan
pendekatan pembelajaran masteri dengan teknik PEEL (Point, Explain, Evidence, Link)

dalam membantu murid mengatasi kelemahan tersebut.

1.4 Objektif Kajian

Objektif kajian ini adalah seperti berikut:
1) Mengenalpasti masalah yang dihadapi oleh murid dalam penulisan karangan
perbahasan.
2) Melaksanakan PdPc karangan perbahasan melalui pendekatan pembelajaran
masteri dengan menggunakan teknik PEEL.
3) Menilai keberkesanan pendekatan pembelajaran masteri dalam menyelesaikan

masalah mengembangkan isi karangan perbahasan.

1.5 Persoalan Kajian

Berikut merupakan beberapa persoalan kajian yang akan dijawab melalui kajian ini:
1) Apakah tahap pencapaian murid dalam penulisan karangan perbahasan?
2) Apakah kandungan PdPc karangan perbahasan melalui pendekatan
pembelajaran masteri dengan menggunakan teknik PEEL?
3) Sejaun manakah pendekatan pembelajaran masteri berkesan dalam

menyelesaikan masalah mengembangkan isi karangan perbahasan?

1.6 Batasan Kajian

Kajian ini dijalankan untuk menilai kesan pendekatan pembelajaran masteri terhadap
penulisan karangan perbahasan bahasa Tamil dalam kalangan murid sekolah
menengah. Fokus kajian diberikan kepada murid tingkatan lima di sebuah sekolah
menengah terpilih di negeri Pulau Pinang. Pemilihan murid tingkatan lima adalah
sejajar dengan keperluan peperiksaan SPM yang memberi penekanan ketara kepada

kemahiran menulis karangan perbahasan dalam bahasa Tamil kertas 1.

Dari segi kandungan, kajian ini memfokuskan kepada kemahiran menulis
berdasarkan Standard Kandungan 3.4 iaitu menghasilkan pelbagai jenis penulisan,
dengan penekanan khusus terhadap penulisan karangan perbahasan. Kajian ini hanya
mengaplikasikan pendekatan pembelajaran masteri sebagai intervensi pengajaran untuk
menilai kesannya terhadap perkembangan isi karangan murid. Oleh itu, dapatan kajian

ini tidak merangkumi perbandingan dengan pendekatan pengajaran lain.

Dari sudut reka bentuk, kajian ini menggunakan pendekatan kualitatif melalui
pelaksanaan temubual guru bagi mengenal pasti masalah yang dihadapi dan pendekatan
kuantitatif melalui pelaksanaan ujian pra dan pasca bagi menilai pencapaian murid. Saiz
sampel melibatkan sekumpulan murid yang dipilih berdasarkan kebolehcapaian serta
kesesuaian dengan konteks kajian. Sehubungan itu, dapatan kajian ini tidak bertujuan
untuk digeneralisasikan kepada populasi lebih besar, sebaliknya memberi tumpuan
kepada pemahaman mendalam terhadap keberkesanan intervensi di dalam bilik darjah

sebenar.

Tempoh kajian adalah selama lapan minggu, dengan pelaksanaan sesi
pembelajaran berasaskan pendekatan pembelajaran masteri selama dua jam seminggu.
Sesi ini dijalankan di luar waktu jadual rasmi sekolah bagi mengelakkan gangguan
terhadap proses pengajaran dan pembelajaran. Intervensi dilaksanakan oleh seorang
guru bahasa Tamil, manakala seramai lima orang guru bahasa Tamil lain terlibat
sebagai responden temu bual bagi mendapatkan pandangan, pengalaman dan penilaian

profesional terhadap mengenal pasti masalah yang dihadapi.

Selain itu, kajian ini hanya melibatkan murid yang mengikuti mata pelajaran
bahasa Tamil. Oleh yang demikian, dapatan kajian ini tidak mewakili murid daripada
aliran bahasa lain. Walau bagaimanapun, batasan ini tidak menjejaskan tujuan utama
kajian iaitu menilai keberkesanan pendekatan pembelajaran masteri dalam membantu
murid tingkatan lima mengatasi masalah perkembangan isi dalam penulisan karangan

perbahasan bahasa Tamil.

1.7 Kepentingan Kajian

Kajian bertajuk keberkesanan pendekatan pembelajaran masteri dalam pengajaran
kemahiran menulis karangan bahasa Tamil ini memberikan kesan yang signifikan
kepada murid, guru, pihak sekolah serta pengkaji pada masa hadapan. Dapatan kajian
diharapkan dapat menyumbang kepada penambahbaikan amalan pengajaran dan
pembelajaran bahasa Tamil di sekolah menengah, khususnya dalam komponen

penulisan karangan perbahasan.

1.7.1 Kepentingan kepada Murid

Kajian ini memberi manfaat secara langsung kepada murid, khususnya murid tingkatan
lima yang terlibat dalam pengajaran dan pembelajaran karangan perbahasan. Melalui
pendekatan pembelajaran masteri, murid dibimbing untuk menguasai kemahiran
menulis secara berperingkat, sistematik dan berpandukan hasil pembelajaran yang
jelas. Murid tidak dipaksa bergerak ke topik baharu selagi mereka belum benar-benar
menguasai kemahiran yang diajar, sebaliknya diberi ruang untuk pengukuhan dan

pemulihan.

Pendedahan terhadap teknik PEEL (Point, Explain, Evidence, Link) sebagai
strategi perkembangan isi turut membantu murid menghasilkan perenggan yang lebih
tersusun, jelas dan berasaskan huraian serta bukti yang relevan. Masalah murid yang

sebelum ini cenderung menyenaraikan isi tanpa huraian atau contoh yang mantap dapat

dikurangkan. Secara tidak langsung, kualiti penulisan mereka dijangka meningkat,

terutama dari segi kejelasan huraian dan koherensi perenggan.

Pendekatan pembelajaran masteri juga membenarkan murid belajar mengikut
tahap kebolehan masing-masing. Murid yang lemah berpeluang menerima bimbingan
tambahan dan latihan pengukuhan, manakala murid yang lebih berkeupayaan dapat
diberikan tugasan pengayaan. Keadaan ini bukan sahaja berpotensi meningkatkan
pencapaian akademik, malah turut menyumbang kepada peningkatan motivasi dan
keyakinan diri murid dalam menulis karangan perbahasan. Memandangkan karangan
bahagian B membawa peratusan markah yang besar dalam bahasa Tamil kertas 1 SPM,
penguasaan kemahiran ini boleh memberikan kesan positif yang besar terhadap

keputusan peperiksaan mereka.

1.7.2 Kepentingan kepada Guru-Guru

Bagi guru-guru bahasa Tamil, kajian ini menyediakan panduan praktikal mengenai
bagaimana pendekatan pembelajaran masteri boleh diaplikasikan dalam pengajaran
kemahiran menulis, khususnya karangan perbahasan. Dapatan kajian ini membantu
guru memahami dengan lebih jelas masalah sebenar yang dihadapi murid dalam
perkembangan isi dan penyusunan huraian. Pengetahuan ini membolehkan guru
merancang strategi pengajaran yang lebih terancang, berfokus dan berpusatkan

keperluan murid.

Selain itu, melalui dapatan kajian, guru boleh menilai semula keberkesanan
amalan pengajaran sedia ada dan membuat penambahbaikan berdasarkan bukti
empirikal. Guru dapat melihat bagaimana latihan berperingkat, pentaksiran formatif
dan aktiviti pemulihan berstruktur dapat meningkatkan kualiti penulisan murid.
Pendekatan ini juga boleh disesuaikan dalam pengajaran kemahiran bahasa lain seperti
membaca, bertutur, mendengar dan tatabahasa, bergantung kepada kesesuaian konteks.
Guru turut berpeluang menjadikan pendekatan pembelajaran masteri sebagai alternatif
kepada kaedah pengajaran tradisional yang terlalu berpusatkan guru dan bersifat “chalk
and talk”. Dengan itu, guru dapat mempelbagaikan kaedah pengajaran, mewujudkan
suasana pembelajaran yang lebih aktif dan melibatkan murid secara langsung dalam

proses pembinaan ilmu.

1.7.3 Kepentingan kepada Sekolah

Dari sudut sekolah, dapatan kajian ini boleh menyumbang kepada peningkatan prestasi
murid dalam mata pelajaran bahasa Tamil, khususnya komponen penulisan karangan.
Peningkatan kualiti karangan perbahasan yang dihasilkan oleh murid berpotensi
meningkatkan keputusan keseluruhan peperiksaan SPM bagi subjek bahasa Tamil.
Secara tidak langsung, hal ini dapat memberi impak positif kepada imej akademik

sekolah.

Selain itu, dapatan kajian ini boleh dijadikan asas kepada pelaksanaan inovasi
pengajaran di peringkat sekolah. Pendekatan pembelajaran masteri yang didapati

berkesan boleh dikembangkan ke mata pelajaran lain dan dijadikan salah satu amalan

baik. sekolah dalam usaha memperkukuh budaya pembelajaran berkesan. Pihak
pentadbir sekolah juga boleh mempertimbangkan untuk memasukkan elemen
pembelajaran masteri dalam perancangan strategik sekolah, khususnya dalam program

peningkatan pencapaian akademik.

1.7.4 Kepentingan kepada Pengkaji Akan Datang

Dari sudut akademik, kajian ini memberikan sumbangan kepada pengetahuan sedia ada
dalam bidang pendidikan bahasa, khususnya yang berkaitan dengan pengajaran
kemahiran menulis dan penggunaan pendekatan pembelajaran masteri dalam konteks
bahasa Tamil. Kajian ini menyediakan gambaran jelas tentang pelaksanaan pendekatan
pembelajaran masteri dalam pengajaran karangan perbahasan, di samping

menghuraikan masalah sebenar yang dihadapi murid di bilik darjah.

Dari aspek metodologi, kajian ini boleh dijadikan rujukan dari segi reka bentuk,
kaedah pengumpulan data, teknik analisis serta penggunaan instrumen seperti
temubual, ujian pra, ujian pasca dan analisis dokumen penulisan. Pengkaji akan datang
boleh menambah baik atau mengubah suai reka bentuk kajian ini mengikut konteks,
kumpulan sasaran dan objektif kajian mereka. Selain itu, kajian lanjutan boleh
dijalankan untuk membandingkan pendekatan pembelajaran masteri dengan

pendekatan lain atau mengkaji kesannya dalam jangka masa yang lebih panjang.

1.8 Definisi Operasional

Definisi operasional berfungsi untuk memberikan pengertian khusus terhadap konsep-
konsep utama yang digunakan dalam kajian ini supaya istilah tersebut difahami secara
konsisten dalam konteks penyelidikan. Dalam kajian bertajuk keberkesanan
pendekatan pembelajaran masteri dalam pengajaran kemahiran menulis karangan
bahasa Tamil ini, beberapa istilah utama diberi definisi. Antaranya, pendekatan

pembelajaran masteri, kemahiran penulisan, karangan perbahasan dan teknik PEEL.

1.8.1 Pendekatan Pembelajaran Masteri

Pendekatan pembelajaran masteri dalam kajian ini merujuk kepada satu pendekatan
pengajaran dan pemudahcaraan yang berfokus kepada penguasaan murid terhadap
sesuatu hasil pembelajaran sebelum mereka beralih ke hasil pembelajaran seterusnya.
Pendekatan ini memberi ruang kepada guru untuk memantau, membina dan
memperbaiki cara murid memahami dan menyusun idea dalam pemikiran mereka sejak
peringkat awal. Selain penguasaan kandungan, pendekatan ini juga dikaitkan dengan

peningkatan sikap, minat dan motivasi murid terhadap pembelajaran (Cornell, 2024).

Dalam konteks kajian ini, pendekatan pembelajaran masteri didefinisikan
sebagai pendekatan pengajaran yang memastikan semua murid mencapai tahap
penguasaan minimum yang telah ditetapkan bagi sesuatu topik sebelum mereka
dibenarkan bergerak ke topik berikutnya. Murid yang belum mencapai tahap tersebut

akan menerima bimbingan tambahan, latihan pengukuhan atau aktiviti pemulihan,

manakala murid yang telah menguasai kandungan diberikan tugasan pengayaan

(Cornell, 2024).

Pendekatan ini juga melibatkan pemecahan kandungan pembelajaran kepada
topik-topik kecil yang jelas dan tersusun. Murid hanya maju ke topik yang seterusnya
setelah menunjukkan penguasaan terhadap topik semasa melalui pentaksiran yang
dijalankan. Dalam kajian ini, pendekatan ini diaplikasikan secara khusus dalam
pengajaran kemahiran mengembangkan isi karangan perbahasan seperti yang

disarankan oleh Education Endowment Foundation (2024).

1.8.2 Kemabhiran Penulisan

Dalam kajian ini, kemahiran penulisan didefinisikan sebagai keupayaan murid untuk
menyampaikan idea, huraian dan maklumat secara jelas, relevan dan sejajar dengan
kehendak tugasan penulisan. Kemahiran ini merangkumi kebolehan memenuhi objektif
penulisan yang ditetapkan dari segi kejelasan idea, ketepatan bahasa serta organisasi

teks seperti yang dihuraikan olenh Cambridge Assessment English (2023).

Kemabhiran penulisan juga meliputi keupayaan menyusun teks secara tersusun
dan sistematik dengan menggunakan perenggan yang logik, sesuai dengan tujuan dan
khalayak pembaca. Dalam konteks kajian ini, kemahiran penulisan merangkumi
penggunaan bahasa yang tepat, pelbagai dan bebas daripada kesalahan tatabahasa serta

kosa kata. Gaya penulisan perlu memenuhi ciri jenis karangan perbahasan yang

memerlukan huraian yang bernas, penggunaan bukti serta kesimpulan yang

meyakinkan.

Penggunaan rubrik penilaian pula dilihat sebagai alat penting bagi membantu
murid menilai semula penulisan mereka sendiri dan membuat penambahbaikan. Dalam
kajian ini, rubrik penilaian digunakan bagi memastikan penilaian kemahiran penulisan
murid dilaksanakan secara lebih objektif, konsisten dan selaras dengan format penilaian
hujahan seperti yang ditegaskan oleh National Council of Teachers of English (2021)

serta kajian empirikal oleh Ozfidan (2022).

1.8.3 Karangan Perbahasan

Karangan perbahasan dalam kajian ini merujuk kepada sejenis karangan berformat
huraian yang bertujuan membincangkan sesuatu isu dengan mengemukakan pendirian
tertentu yang disokong oleh huraian dan bukti relevan. Secara umum, karangan
perbahasan mempunyai struktur asas yang terdiri daripada pendahuluan, beberapa
perenggan isi yang mengandungi huraian utama serta penutup yang merumuskan
pandangan penulis selari dengan kerangka pemikiran kritikal yang dihuraikan oleh

OECD (2023).

Dalam penilaian karangan perbahasan, beberapa kriteria diberi perhatian,
antaranya kejelasan dan kekuatan huraian, penggunaan bukti yang kukuh, keupayaan
mempertimbangkan pandangan bertentangan serta kemampuan menyusun idea secara

logik dan sistematik. Karangan perbahasan dianggap berjaya apabila huraian yang

dikemukakan bersifat bernas, teratur dan meyakinkan pembaca. Skor yang tinggi
lazimnya diberikan apabila karangan menunjukkan kedalaman analisis, kekukuhan
huraian dan kecekapan penggunaan bahasa seperti yang diperincikan dalam kajian

rubrik oleh Ozfidan (2022).

Dalam konteks kajian ini, karangan perbahasan merujuk kepada karangan yang
ditulis oleh murid tingkatan lima Bahasa Tamil SPM mengikut format, rubrik

pemarkahan dan kehendak soalan peperiksaan yang sebenar.

1.8.4 Teknik PEEL

Teknik PEEL dalam kajian ini ditakrifkan sebagai satu strategi penulisan perenggan
yang membantu murid membina perenggan isi yang tersusun, fokus dan koheren.
Akronim PEEL merujuk kepada empat komponen utama iaitu Point, Explain, Evidence
dan Link. Teknik ini selari dengan prinsip penulisan hujahan yang menekankan
kejelasan idea, sokongan bukti serta kesinambungan huraian seperti yang digariskan
dalam penilaian penulisan oleh National Council of Teachers of English (2021) dan

Ozfidan (2022).

1.8.4.1 P = Point (Ayat Topik)

Point merujuk kepada ayat topik iaitu ayat pertama dalam perenggan yang menyatakan

isi atau huraian utama.

1.8.4.2 E = Explain (Penjelasan)

Explain ialah bahagian yang menghuraikan isi utama secara lebih terperinci, logik dan
tersusun bagi membantu pembaca memahami maksud dan kepentingan isi yang

dikemukakan.

1.8.4.3 E = Evidence (Contoh / Bukti)

Evidence merujuk kepada contoh atau bukti yang dikemukakan untuk menyokong isi

sama ada dalam bentuk fakta, data, hasil kajian, pengalaman atau situasi yang relevan.

1.8.4.4 L = Link (Ayat Penegas)
Link merujuk kepada ayat penegas yang menghubungkan semula isi perenggan dengan
tajuk karangan secara keseluruhan dan mengaitkan perenggan tersebut dengan

perenggan seterusnya.

Dalam kajian ini, teknik PEEL digunakan sebagai rangka kerja yang jelas untuk
membimbing murid membina perenggan isi karangan perbahasan. Penggunaan teknik
ini diharapkan dapat membantu murid mengelakkan penulisan yang bercampur aduk,
tidak fokus serta tidak mempunyai kesinambungan idea, khususnya dalam penulisan

hujahan berasaskan rubrik dan bukti (Ozfidan, 2022; NCTE, 2021).

1.9 Kesimpulan

Secara keseluruhannya, bab 1 ini telah menghuraikan asas dan kerangka utama kajian
yang dijalankan. Bab ini bermula dengan pengenalan konteks pengajaran dan
pembelajaran bahasa Tamil di sekolah menengah serta kepentingan kemahiran menulis
karangan, khususnya karangan perbahasan. Seterusnya, pendekatan pembelajaran
masteri diperkenalkan sebagai kerangka pedagogi yang menjadi asas intervensi dalam

kajian ini.

Pernyataan masalah telah menjelaskan isu sebenar yang dihadapi murid dalam
penulisan karangan perbahasan, manakala objektif dan persoalan kajian digariskan
untuk membimbing keseluruhan penyelidikan. Batasan dan kepentingan kajian pula
menerangkan skop, fokus serta implikasi kajian kepada pelbagai pihak, termasuk
murid, guru, sekolah dan pengkaji akan datang. Akhir sekali, definisi operasional bagi

istilah-istilah utama memastikan keseragaman kefahaman dalam keseluruhan kajian.

BAB 2

TINJAUAN LITERATUR

2.1 Pengenalan

Bab ini membincangkan sorotan literatur daripada pelbagai aspek yang berkaitan dengan
tajuk kajian, khususnya berhubung dengan penggunaan pendekatan pembelajaran masteri
dalam pengajaran serta kemahiran penulisan karangan. Perbincangan meliputi kajian-
kajian lepas yang meneliti keberkesanan pendekatan pembelajaran masteri, penulisan esei
atau karangan perbahasan, karangan bahasa Tamil serta pendekatan pengajaran yang

berfokus kepada perkembangan isi.

Sorotan literatur ini bertujuan menghuraikan dapatan kajian lepas secara akademik,

membuat perbandingan antara pelbagai pendekatan pengajaran, serta mengenal pasti

kelompongan yang masih wujud dalam penyelidikan sedia ada. Kelompongan inilah yang
menjadi asas kepada pelaksanaan kajian ini, khususnya dalam konteks penggunaan
pendekatan pembelajaran masteri bersama teknik PEEL bagi meningkatkan kemahiran

menulis karangan perbahasan bahasa Tamil dalam kalangan murid sekolah menengah.

2.2 Pendekatan Pembelajaran Masteri

Pendekatan pembelajaran masteri merupakan satu strategi pengajaran yang menekankan
penguasaan menyeluruh terhadap sesuatu kemahiran atau kandungan pembelajaran
sebelum murid dibenarkan beralih ke unit seterusnya. Pendekatan ini memerlukan
pelaksanaan aktiviti pengajaran yang berperingkat, penilaian formatif berterusan serta
pemulihan sistematik bagi memastikan setiap murid mencapai tahap penguasaan minimum
yang ditetapkan. Dalam konteks pendidikan semasa, pendekatan pembelajaran masteri
semakin mendapat perhatian sebagai satu pendekatan yang berkesan dalam meningkatkan

pencapaian akademik, motivasi serta keyakinan murid.

Kajian oleh Nurdani et al. (2021) membuktikan bahawa pendekatan pembelajaran
masteri berkesan meningkatkan pencapaian murid dalam subjek Al-Quran Hadith di
Madrasah Ibtidaiyah Negeri 4 Padang Pariaman. Kajian ini menggunakan kaedah
Participatory Action Research (PAR) yang melibatkan beberapa kitaran pelaksanaan iaitu
perancangan, tindakan, pemerhatian dan refleksi. Dapatan menunjukkan peratus kelulusan

murid meningkat secara progresif daripada 92% kepada 100% pada kitaran ketiga. Selain

itu, kemahiran dan kecekapan guru dalam merancang serta melaksanakan pengajaran turut
menunjukkan peningkatan yang ketara. Sepanjang pelaksanaan kajian ini, adalah terbukti
bahawa pendekatan pembelajaran masteri sesuai diaplikasikan dalam pengajaran

berteraskan kemahiran dan fakulti keagamaan.

Seterusnya, kajian oleh Naquiah Nahar et al. (2022) meneliti penggunaan
pendekatan pembelajaran masteri sebagai medium pengajaran Jawi dalam memperkukuh
kompetensi guru. Kajian ini menggunakan pendekatan kualitatif deskriptif yang
melibatkan tujuh orang guru Pendidikan Islam di Melaka. Dapatan kajian mengenal pasti
empat ciri utama pendekatan pembelajaran masteri yang diaplikasikan iaitu fokus kepada
kefahaman murid, pengajaran daripada aras mudah kepada aras sukar, susunan isi pelajaran
secara berperingkat, dan memastikan penguasaan sebelum beralih ke topik baharu. Kajian
ini menyimpulkan bahawa pendekatan pembelajaran masteri bukan sahaja meningkatkan

penguasaan murid, malah turut memperkukuh profesionalisme guru dalam pengajaran.

Kajian kuasi eksperimen oleh Akinpelu et al. (2024) di Osogbo, Nigeria pula
menilai keberkesanan pendekatan pembelajaran masteri dalam subjek Matematik di
peringkat sekolah menengah. Kajian ini melibatkan dua kumpulan murid tingkatan dua
yang diajar menggunakan pendekatan pembelajaran masteri dan kaedah tradisional.
Dapatan kajian menunjukkan bahawa kumpulan eksperimen memperoleh peningkatan skor
yang lebih tinggi berbanding kumpulan kawalan, dengan perbezaan purata sebanyak 17.71
mata. pendekatan pembelajaran masteri juga berjaya mengurangkan jurang pencapaian

antara murid berprestasi tinggi, sederhana dan rendah. Walaupun terdapat perbezaan



26

pencapaian berdasarkan jantina, kajian ini tetap mencadangkan penggunaan pendekatan
pembelajaran masteri sebagai strategi berkesan dalam pengajaran Matematik yang

mencabar.

Laporan oleh Education Endowment Foundation (EEF, 2024) pula merupakan satu
sorotan sistematik terhadap 80 kajian terdahulu yang meneliti keberkesanan pendekatan
pembelajaran masteri sebagai satu toolkit pengajaran. Dapatan menunjukkan bahawa
pendekatan ini berkesan meningkatkan purata pencapaian murid, terutamanya dalam
subjek Matematik dan Sains. Keberkesanan pendekatan ini bergantung kepada pemantauan
kemajuan murid, pelaksanaan diagnostik awal serta sokongan tambahan bagi murid yang
lemah. Walaupun pelaksanaannya melibatkan kos yang rendah, pendekatan ini
memerlukan komitmen masa yang tinggi dalam latihan guru serta penyusunan kurikulum

yang teliti.

Kajian tindakan oleh Mohamad (2024) meneliti impak pendekatan pembelajaran
masteri berbantukan modul terhadap pencapaian murid Perniagaan tingkatan lima. Kajian
ini menggunakan model Kemmis dan McTaggart yang melibatkan fasa perancangan,
tindakan, pemerhatian dan refleksi. Dapatan kajian menunjukkan peningkatan ketara
dalam Gred Purata Mata Pelajaran (GPMP) daripada 7.93 kepada 3.23. Selain peningkatan
pencapaian akademik, murid juga menunjukkan peningkatan dari segi minat, keyakinan
diri serta kemahiran berfikir aras tinggi. Kajian ini membuktikan bahawa pendekatan
pembelajaran masteri berbantukan modul sangat berkesan dalam meningkatkan kefahaman

konsep dan penglibatan murid dalam bilik darjah.

Kajian longitudinal oleh Buraphadeja dan Srisarkun (2024) di Thailand pula
menilai pelaksanaan pembelajaran masteri dalam kursus Sains Komputer (CS1) semasa
dan selepas pandemik Covid-19. Kajian ini menggunakan pelbagai kaedah pengumpulan
data termasuk maklum balas murid, temu bual kumpulan fokus dan analisis perbandingan
hasil pembelajaran. Dapatan menunjukkan bahawa pendekatan pembelajaran masteri
meningkatkan penglibatan murid serta memenuhi keperluan pembelajaran yang pelbagai,
khususnya dalam persekitaran pembelajaran jarak jauh. Namun, cabaran seperti
pengurusan masa dan penyesuaian terhadap sistem penilaian baharu turut dikenal pasti.
Analisis ANOVA menunjukkan bahawa walaupun penglibatan murid meningkat,

pencapaian keseluruhan tidak jauh berbeza berbanding kaedah tradisional.

Akhir sekali, kajian oleh Perez dan Verdin (2023) meneliti kesan pendekatan
pembelajaran masteri terhadap pemikiran pertumbuhan seorang murid kejuruteraan
generasi pertama di Amerika Syarikat melalui kajian longitudinal berasaskan temu bual
separa berstruktur. Dapatan menunjukkan bahawa persekitaran pendekatan pembelajaran
masteri membantu memperkukuh pemikiran pertumbuhan murid melalui peluang
mengulang tugasan, refleksi kendiri serta sokongan berterusan. pendekatan pembelajaran
masteri bukan sahaja meningkatkan pencapaian akademik, malah turut membentuk

ketahanan emosi, daya usaha serta keyakinan murid terhadap keupayaan diri.

Secara keseluruhannya, kajian-kajian lepas membuktikan bahawa pendekatan
pembelajaran masteri berkesan dalam meningkatkan pencapaian akademik, motivasi,

penglibatan serta pembentukan sahsiah murid dalam pelbagai bidang pengajian. Walau

bagaimanapun, kebanyakan kajian ini tertumpu kepada bidang selain bahasa Tamil.
Justeru, terdapat keperluan untuk meneroka keberkesanan pendekatan ini dalam konteks
pengajaran dan pembelajaran bahasa Tamil, terutamanya dalam kemahiran menulis

karangan perbahasan.

2.3 Karangan Perbahasan

Kajian oleh Saprina et al. (2021) meneliti kesukaran murid dalam mengembangkan idea
semasa menulis esei argumentatif di Universiti Pakuan Bogor, Indonesia. Kajian ini
menggunakan pendekatan kualitatif deskriptif yang melibatkan 23 orang murid, dengan
data diperoleh melalui analisis esei, soal selidik dan temu bual. Dapatan kajian
menunjukkan bahawa murid menghadapi kesukaran dalam membina pernyataan tesis,
mengorganisasikan perenggan, mengekalkan koherensi serta menghubungkan idea secara
logik. Kesukaran utama dikenal pasti ialah kegagalan menghasilkan penulisan yang
koheren, sekali gus menjejaskan kualiti huraian dalam esei argumentatif. Kajian ini
menegaskan keperluan latihan lebih intensif dalam kemahiran asas penulisan bagi

mengatasi kelemahan tersebut.

Seterusnya, kajian oleh Mohamed Mokhtar dan Jamil (2020) menilai keberkesanan
aplikasi Model Dimensi Pembelajaran Marzano (DPM) dalam PdPc penulisan karangan
argumentatif di sebuah sekolah menengah di Malaysia. Kajian ini menggunakan reka

bentuk kajian kes kualitatif yang melibatkan dua orang guru bahasa Melayu tingkatan

Empat. Data dikumpulkan melalui temu bual mendalam, pemerhatian bilik darjah dan
analisis dokumen seperti karangan murid. Dapatan kajian menunjukkan bahawa
penggunaan model DPM berkesan dalam meningkatkan Kemahiran Berfikir Aras Tinggi
(KBAT) murid melalui aktiviti berpusatkan murid, pengajaran interaktif dan penyoalan
aras tinggi. Kajian ini membuktikan bahawa pendekatan pengajaran yang sistematik dan
berstruktur mampu membantu murid membina huraian yang lebih matang dan bernas

dalam karangan argumentatif.

Kajian oleh Gnanaselvam dan Pakirnathan (2021)pula meneliti kesan pendedahan
kendiri guru terhadap peningkatan penulisan esei argumentatif dalam kalangan pelajar ESL
di sebuah institusi pendidikan tinggi swasta di Malaysia. Kajian ini menggunakan reka
bentuk campuran dengan melibatkan 75 orang pelajar daripada tiga kumpulan tutorial.
Metodologi kajian melibatkan ujian pra dan pasca, pemerhatian kelas, temu bual berfokus
serta temu bual individu. Dapatan menunjukkan peningkatan yang signifikan dalam skor
penulisan pasca ujian bagi kumpulan eksperimen. Pendedahan kendiri guru didapati
meningkatkan aspek gaya penulisan, organisasi esei, kandungan, penggunaan bahasa dan
pematuhan tugasan. Kajian ini membuktikan bahawa pendedahan kendiri guru berfungsi
sebagai strategi instruksional yang berkesan dalam meningkatkan kualiti penulisan esei

argumentatif.

Kajian oleh Kaur dan Jageer Singh (2021) pula meneliti kesan penggunaan arahan
rakan sebaya dalam persekitaran pembelajaran berbalik terhadap prestasi penulisan esei

argumentatif, pemikiran kritis dan penyertaan pelajar ESL di Universiti Pendidikan Sultan

Idris (UPSI). Kajian ini menggunakan reka bentuk campuran yang melibatkan 120 orang
pelajar ESL. Data kuantitatif dianalisis menggunakan statistik deskriptif dan ANOVA satu
hala, manakala data kualitatif dianalisis melalui log pembelajaran, borang penilaian pelajar,
kuiz video EdPuzzle serta analisis hasil kerja pelajar. Dapatan kajian menunjukkan
peningkatan yang konsisten dalam prestasi penulisan dan pemikiran Kritis pelajar
kumpulan eksperimen. Pelajar turut menunjukkan penglibatan aktif dalam perbincangan,
pertukaran idea dengan rakan sebaya dan persediaan konsep sebelum kelas. Kajian ini
mengesahkan bahawa pembelajaran berbalik berasaskan arahan rakan sebaya berkesan

dalam meningkatkan keupayaan ber huraian secara Kritis.

Kajian oleh Johan (2024) meneliti tahap kemahiran berfikir kritis pelajar melalui
penulisan esei argumentatif dalam kalangan 65 orang pelajar jurusan rekod perubatan di
Universiti Bandung, Indonesia. Kajian menggunakan pendekatan kualitatif deskriptif
dengan instrumen ujian penulisan esei dan soal selidik persepsi pelajar. Dapatan
menunjukkan tahap kemahiran berfikir kritis pelajar berada pada tahap sederhana,
khususnya dalam aspek penyediaan huraian yang dipercayai, pengaitan huraian secara
koheren dan penghasilan cadangan tindakan. Kajian ini mencadangkan agar pengajaran
bahasa perlu disusun berasaskan aktiviti KBAT yang lebih mencabar bagi meningkatkan

keupayaan berhujah secara analitik.

Kajian oleh Mallahi (2024) pula meneliti strategi penulisan esei argumentatif dan
masalah pelajar EFL di Universiti Hormozgan, Iran. Kajian ini menggunakan pendekatan

campuran dengan instrumen soal selidik strategi penulisan, analisis teks pelajar dan temu

bual separa berstruktur terhadap 29 orang pelajar. Dapatan menunjukkan bahawa strategi
penulisan argumentatif pelajar berada pada tahap yang rendah, dengan penulisan esei lebih
menyerupai teks ekspositori berbanding teks argumentatif sebenar. Masalah utama
termasuk kelemahan pemikiran kritis, kekurangan bukti sokongan, struktur retorik yang
lemah dan ketidakupayaan menangani hujah balas. Kajian ini mencadangkan penggunaan
pendekatan genre-proses serta pemberian maklum balas konstruktif bagi memperkukuh

penguasaan penulisan esei argumentatif.

Seterusnya, kajian oleh Sobari et al. (2024) meneliti peranan konjungsi dan ciri
kognitif pelajar terhadap penulisan esei argumentatif di Jawa Barat, Indonesia. Kajian
kuantitatif ini melibatkan 350 orang pelajar sekolah menengah. Dapatan kajian
menunjukkan bahawa konjungsi kontradiktif memberi sumbangan positif terhadap
pembentukan hujah integratif, manakala pelajar dengan latar belakang sosioekonomi
rendah cenderung menghasilkan esei yang panjang tetapi kurang mencabar dari segi
struktur hujah. Kajian ini menegaskan bahawa penguasaan ciri linguistik seperti konjungsi

sangat penting dalam pembinaan hujah yang mantap dan berperspektif kritis.

Secara keseluruhannya, kajian-kajian lepas dalam bidang karangan perbahasan dan
esei argumentatif menunjukkan bahawa pelajar masih berdepan dengan cabaran utama
dalam aspek perkembangan isi, pembinaan hujah yang bernas, penyusunan perenggan yang
koheren serta penggunaan bukti yang relevan. Walaupun pelbagai pendekatan pedagogi
seperti model Dimensi Pembelajaran, pendedahan kendiri guru, pembelajaran berbalik dan

pendekatan genre-proses telah dibuktikan berkesan dalam meningkatkan kualiti penulisan

argumentatif, namun kebanyakan kajian ini lebih tertumpu kepada konteks bahasa Melayu
dan bahasa Inggeris. Keadaan ini menunjukkan bahawa masih wujud keperluan untuk
meneroka pendekatan yang lebih sistematik dan berfokus bagi meningkatkan kemahiran
penulisan karangan perbahasan dalam konteks bahasa lain, khususnya bahasa Tamil.
Justeru, dapatan kajian-kajian ini mengukuhkan keperluan untuk melaksanakan kajian
yang menggabungkan pendekatan pembelajaran masteri dengan teknik penstrukturan isi
yang jelas seperti teknik PEEL dalam membantu pelajar membina huraian yang lebih

tersusun dan meyakinkan.

2.4 Karangan Bahasa Tamil

Kajian oleh : Perumal dan Vittyavathy (2021) meneliti keberkesanan penggunaan peta
pemikiran i-Think dalam meningkatkan kemahiran menulis karangan berpandukan
panduan dalam kalangan murid tahun empat di sekolah Tamil. Kajian tindakan ini
menggunakan reka bentuk ujian pra dan ujian pasca dengan penerapan pendekatan grafik
visual bagi merangsang pemikiran murid. Dapatan kajian menunjukkan bahawa sebelum
intervensi, murid menghadapi kesukaran menyusun isi secara teratur, mengembangkan
huraian, serta membina struktur karangan yang lengkap. Selepas penggunaan peta i-Think,
berlaku peningkatan yang ketara dari segi kejelasan idea, perkembangan isi yang sistematik
dan pembinaan struktur karangan yang lebih koheren. Kajian ini membuktikan bahawa
penggunaan strategi visual berkesan membantu murid mengembangkan isi karangan

bahasa Tamil secara lebih tersusun.

Seterusnya, kajian oleh Rajendran et al. (2021) meneliti keberkesanan pendekatan
membaca kritis dalam meningkatkan kemahiran menulis karangan dalam kalangan pelajar
tingkatan Dua. Kajian kuantitatif ini melibatkan 10 orang pelajar di Negeri Sembilan dan
berpandukan Taksonomi Bloom. Dapatan ujian pra menunjukkan pelajar menghadapi
pelbagai masalah seperti penggunaan tatabahasa yang lemah, struktur perenggan yang
tidak tersusun, kekurangan kosa kata serta ketidakmampuan menghuraikan isi secara
mendalam. Selepas empat minggu intervensi membaca kritis, keputusan ujian pasca
menunjukkan peningkatan ketara dalam penggunaan kosa kata baharu, pengurangan
kesalahan tatabahasa, struktur perenggan yang lebih teratur serta keupayaan menghuraikan
isi dengan lebih matang. Kajian ini membuktikan bahawa pendekatan membaca kritis
berkesan membantu pelajar menjana idea dan mengembangkan isi karangan bahasa Tamil

dengan lebih bermakna.

Kajian oleh Sivanadhan dan Thiagu (2020) pula meneliti keberkesanan Teknik
Empat Fasa (Four-Phase Technique) dalam meningkatkan kemahiran menulis karangan
Tamil dalam kalangan pelajar tingkatan Empat di sebuah sekolah di Hutan Melintang,
Perak. Kajian ini dijalankan selama enam minggu dan melibatkan sepuluh orang pelajar.
Teknik ini merangkumi empat fasa utama iaitu Need Phase, Attention Phase, Visualization
Phase dan Action Phase. Dapatan ujian pra menunjukkan pelajar menghadapi masalah
serius dalam menjana idea, mengembangkan isi, membina perenggan yang teratur serta
menggunakan kosa kata dan simpulan bahasa dengan tepat. Selepas intervensi, skor purata

pelajar meningkat secara signifikan daripada 39.3% kepada 88.9%. Kajian ini

membuktikan bahawa pembelajaran aktif dan berfasa mampu meningkatkan keupayaan

pelajar mengembangkan isi karangan Tamil secara kreatif dan sistematik.

Kajian tindakan olen Menu (2021) meneliti keberkesanan pendekatan Nunnia
Vaasippu (Close Reading) dalam meningkatkan kemahiran menulis karangan berpandukan
panduan dalam kalangan pelajar tingkatan Dua. Kajian ini menggunakan model Kemmis
dan McTaggart dengan pendekatan kualitatif. Sebelum intervensi, pelajar menghadapi
kesukaran memahami kehendak soalan, menjana isi, menyusun perenggan serta
mengemukakan contoh dan huraian yang relevan. Selepas pendekatan ini dilaksanakan,
pelajar didapati mampu membaca soalan dengan lebih teliti, mengenal pasti kata kunci,
membina peta minda dan menulis karangan yang lebih koheren serta bernas. Kajian ini
membuktikan bahawa pendekatan bacaan mendalam berkesan dalam meningkatkan

kemabhiran berfikir aras tinggi dan perkembangan isi dalam karangan bahasa Tamil.

Kajian oleh Anusia dan Muniisvaran (2024) pula meneliti amalan pengajaran guru
bahasa Tamil dalam mengajar karangan jenis fakta di Sekolah Jenis Kebangsaan Tamil
(SJKT) di daerah Klang, Selangor. Kajian deskriptif ini melibatkan lima orang guru
berpengalaman melalui temu bual separa berstruktur. Dapatan menunjukkan bahawa
cabaran utama dalam pengajaran karangan termasuk kekangan masa untuk bimbingan
individu, kurangnya latihan menulis berstruktur serta kelemahan murid dalam menjana isi
dan membina perenggan yang tersusun. Murid juga didapati bergantung kepada isi hafalan
dan kurang mampu membina huraian secara autentik. Kajian ini mencadangkan agar

pendekatan pengajaran karangan di SIKT disusun secara lebih sistematik, berfokus kepada

perkembangan isi serta diperkaya dengan penggunaan bahan bantu mengajar dan kaedah

inovatif.

Secara keseluruhannya, kajian-kajian lepas dalam konteks pengajaran karangan
bahasa Tamil menunjukkan bahawa pelajar masih menghadapi cabaran utama dalam aspek
menjana idea, mengembangkan isi, menyusun perenggan secara koheren serta memahami
kehendak soalan dengan tepat. Walaupun pelbagai pendekatan inovatif seperti peta
pemikiran i-Think, membaca kritis, Teknik Empat Fasa, pendekatan Nunnia Vaasippu
serta strategi pengajaran guru telah dibuktikan berkesan dalam meningkatkan kemahiran
menulis karangan Tamil, kebanyakan kajian ini lebih menumpukan kepada penulisan
secara umum dan karangan berpandukan panduan. Kajian yang memberi tumpuan khusus
kepada karangan perbahasan bahasa Tamil, terutamanya dari sudut perkembangan isi
huraian secara sistematik, masih amat terhad. Justeru, wujud keperluan untuk meneroka
pendekatan pengajaran yang lebih berstruktur seperti pendekatan pembelajaran masteri
yang digabungkan dengan teknik PEEL bagi membantu pelajar membina huraian yang

lebih tersusun, bernas dan meyakinkan dalam karangan perbahasan bahasa Tamil.

2.5 Jurang Kajian

Kajian-kajian lepas menunjukkan bahawa pendekatan pembelajaran masteri telah

diaplikasikan secara meluas dalam pelbagai bidang seperti Pendidikan Islam, Matematik,

Sains serta di peringkat pengajian tinggi. Dapatan kajian-kajian tersebut secara konsisten

membuktikan bahawa pendekatan pembelajaran masteri berkesan dalam meningkatkan

pencapaian akademik, motivasi, penglibatan serta keyakinan pelajar dalam pembelajaran.

Walau bagaimanapun, sorotan literatur mendapati bahawa kajian yang
mengaplikasikan pendekatan pembelajaran masteri secara khusus dalam pengajaran dan
pembelajaran bahasa Tamil masih amat terhad, terutamanya dalam konteks kemahiran
menulis di peringkat sekolah menengah. Hal ini menunjukkan wujudnya satu jurang
penyelidikan yang ketara dari segi pengaplikasian pendekatan pembelajaran masteri dalam

pendidikan bahasa Tamil.

Dalam konteks pengajaran penulisan bahasa Tamil pula, kajian-kajian sedia ada
lebih banyak menumpukan kepada penggunaan pendekatan seperti peta pemikiran i-Think,
membaca kritis, pendekatan Nunnia Vaasippu, serta Teknik Empat Fasa bagi membantu
pelajar mengembangkan isi karangan. Walaupun pendekatan-pendekatan ini terbukti
berkesan dalam meningkatkan kemahiran menulis secara umum, kajian yang memberi
tumpuan Kkhusus kepada karangan perbahasan bahasa Tamil masih sangat terhad,

khususnya dari aspek pembinaan huraian yang sistematik, koheren dan berasaskan bukti.

Selain itu, sorotan literatur juga menunjukkan bahawa kajian empirikal yang
menggabungkan pendekatan pembelajaran masteri dengan teknik PEEL (Point, Explain,
Evidence, Link) sebagai satu strategi pengajaran bersepadu dalam pengajaran karangan
perbahasan bahasa Tamil masih terhad. Sedangkan kajian-kajian dalam bahasa lain

menunjukkan bahawa teknik penstrukturan perenggan seperti PEEL berkesan dalam

meningkatkan koherensi, kejelasan huraian serta penggunaan bukti dalam penulisan

perbahasan.

Sehubungan itu, jelas wujud satu kelompongan kajian yang melibatkan
pengaplikasian pendekatan pembelajaran masteri dalam bahasa Tamil, penerokaan khusus
terhadap karangan perbahasan dan penggunaan gabungan pendekatan pembelajaran

masteri dengan teknik PEEL dalam pembangunan huraian perenggan yang berstruktur.

2.6 Kesimpulan

Secara keseluruhannya, Bab 2 telah membincangkan sorotan literatur berkaitan pendekatan
pembelajaran masteri, penulisan karangan perbahasan serta pengajaran dan pembelajaran
karangan bahasa Tamil. Sorotan terhadap kajian-kajian lepas menunjukkan bahawa
pendekatan pembelajaran masteri terbukti berkesan dalam meningkatkan pencapaian
akademik, motivasi, penglibatan serta pembentukan keyakinan pelajar dalam pelbagai
bidang pengajian melalui pembelajaran berperingkat, pemantauan berterusan dan

pemulihan sistematik.

Dalam konteks penulisan karangan perbahasan dan esei argumentatif pula, kajian-
kajian terdahulu menunjukkan bahawa pelajar masih berhadapan dengan pelbagai cabaran
seperti kelemahan dalam perkembangan isi, pembinaan huraian yang bernas, penyusunan

perenggan yang koheren serta penggunaan bukti yang relevan. Pelbagai pendekatan

pedagogi telah diperkenalkan bagi menangani kelemahan ini dalam konteks bahasa

Melayu, bahasa Inggeris dan bahasa Tamil.

Seterusnya, sorotan literatur dalam pengajaran karangan bahasa Tamil
menunjukkan bahawa pendekatan inovatif seperti peta pemikiran i-Think, membaca kritis,
Teknik Empat Fasa serta pendekatan Nunnia Vaasippu memberi sumbangan positif
terhadap penguasaan kemahiran menulis pelajar. Walau bagaimanapun, kebanyakan kajian
ini lebih menumpukan kepada karangan secara umum, manakala kajian yang memberi
fokus khusus kepada karangan perbahasan, terutamanya dari sudut pembinaan huraian

secara sistematik, masih terhad.

Oleh itu, dapat dirumuskan bahawa terdapat keperluan untuk melaksanakan satu
kajian yang lebih berfokus dan bersepadu dalam bidang ini. Justeru, kajian ini dijalankan
bagi meneliti keberkesanan gabungan pendekatan pembelajaran masteri dengan teknik
PEEL dalam pengajaran kemahiran menulis karangan perbahasan bahasa Tamil dalam
kalangan pelajar tingkatan lima di sekolah menengah. Bab seterusnya akan menghuraikan

metodologi kajian yang digunakan bagi mencapai objektif kajian ini secara sistematik.

BAB 3

METODOLOGI KAJIAN

3.1 Pengenalan

Bab ini menghuraikan metodologi kajian yang digunakan untuk menilai keberkesanan
pendekatan pembelajaran masteri dalam membantu murid mengembangkan isi dalam
penulisan karangan perbahasan bahasa Tamil. Fokus perbincangan meliputi reka bentuk
kajian, sampel kajian dan teknik persampelan, instrumen kajian, kaedah pengumpulan data,
prosedur pelaksanaan intervensi, kaedah analisis data serta pertimbangan etika
penyelidikan yang dipatuhi oleh pengkaji. Semua aspek ini disusun secara sistematik bagi
memastikan pelaksanaan kajian berjalan teratur serta dapatan yang diperoleh adalah sah

dan boleh dipercayai.

3.2 Reka Bentuk Kajian

Reka bentuk kajian merujuk kepada pelan sistematik yang membimbing keseluruhan
proses penyelidikan, termasuk pengumpulan dan analisis data bagi menjawab persoalan
kajian secara sah dan boleh dipercayai (Creswell & Creswell, 2022; Mohajan, 2021).
Pemilihan reka bentuk yang tepat penting untuk menjamin kesahan dan kebolehpercayaan

dapatan (Saunders et al., 2021).

Berdasarkan objektif penyelidikan ini, kajian ini menggunakan reka bentuk kajian
kuasi-eksperimen satu kumpulan pra dan pasca ujian. Reka bentuk ini dipilih kerana
pemilihan peserta secara rawak tidak dapat dilaksanakan dalam konteks sekolah sebenar,
di mana struktur kelas sedia ada tidak boleh diubah. Oleh itu, kumpulan murid sedia ada
dijadikan kumpulan eksperimen yang menerima intervensi pengajaran menggunakan

pendekatan pembelajaran masteri digabungkan dengan teknik PEEL.

Reka bentuk kuasi-eksperimen satu kumpulan pra—pasca dipilih kerana ia paling
sesuai dengan konteks bilik darjah sebenar, di mana penyelidik tidak boleh mengubah-atur
komposisi kelas secara rawak. Reka bentuk ini membolehkan penilaian keberkesanan
intervensi dilakukan secara praktikal tanpa mengganggu struktur PdP sekolah. Melalui
perbandingan skor pra dan pasca ujian, penyelidik dapat melihat perubahan yang berlaku
secara langsung selepas intervensi, selaras dengan cadangan Creswell & Creswell (2022)
serta McMillan dan Schumacher (2021) yang menegaskan bahawa reka bentuk ini sesuai

digunakan apabila matlamat kajian adalah untuk menilai peningkatan pembelajaran dalam

persekitaran pendidikan yang autentik. Walaupun tidak melibatkan kumpulan kawalan,
reka bentuk ini tetap sah digunakan dalam kajian intervensi pedagogi kerana ia

menumpukan kepada keberkesanan tindakan pembelajaran dalam konteks sebenar sekolah.

3.3 Sampel Kajian

Sampel kajian ini terdiri daripada dua kumpulan utama, iaitu murid Tingkatan Lima dan
guru Bahasa Tamil, yang dipilih melalui persampelan bertujuan (purposive sampling)
berdasarkan ciri-ciri khusus yang berkaitan secara langsung dengan objektif kajian (Ahmad

& Wilkins, 2024; Memon et al., 2025).

3.3.1 Sampel Murid

Seramai 15 orang murid Tingkatan Lima dipilih daripada satu kelas sedia ada. Jumlah ini
merupakan saiz kelas sebenar dan sesuai untuk reka bentuk kuasi-eksperimen bilik darjah
yang lazimnya melibatkan sampel kecil bagi menilai perubahan pembelajaran secara
mendalam (Creswell & Creswell, 2022). Murid dipilih berdasarkan tahap pencapaian
sederhana dalam penulisan karangan perbahasan, kerana kumpulan sederhana berpotensi
menunjukkan perubahan yang lebih stabil dan jelas selepas intervensi (Kember, 2021).
Murid ini terlibat dalam ujian pra dan ujian pasca bagi menilai keberkesanan pendekatan

pembelajaran masteri berpandukan teknik PEEL.

3.3.2 Sampel Guru

Kumpulan guru terdiri daripada lima orang guru Bahasa Tamil dari lima buah sekolah
menengah di daerah Seberang Perai Selatan. Guru dipilih berdasarkan pengalaman
mengajar karangan SPM antara 10 hingga 30 tahun, menjadikan mereka sumber maklumat
profesional yang sahih untuk mengenal pasti masalah sebenar murid dalam penulisan
karangan perbahasan. Guru-guru ini terlibat dalam temu bual separa berstruktur, yang
bertujuan mendapatkan data kualitatif mendalam untuk memenuhi objektif kajian pertama.
Pemilihan lima orang guru adalah mencukupi untuk mencapai ketepuan data dan

memberikan perspektif yang pelbagai.

3.4 Instrumen Kajian

Instrumen kajian merujuk kepada alat yang digunakan bagi mengumpul data untuk
menjawab persoalan kajian serta mencapai objektif penyelidikan (Creswell & Creswell,
2022). Pemilihan instrumen yang sesuai memastikan data yang diperoleh sah, boleh
dipercayai dan relevan dengan fokus kajian. Dalam kajian ini, tiga instrumen utama
digunakan iaitu temu bual separa berstruktur, skrip karangan perbahasan murid (ujian pra
dan ujian pasca) dan panduan pemarkahan rasmi bahasa Tamil SPM oleh Lembaga

Peperiksaan (LP).

Rajah 3.1 : Instrumen Kajian

Instrumen Kajian

Panduan Pemarkahan
Rasmi Karangan
Perbahasan

Temu Bual Separa Ujian Pra Dan Ujian
Berstruktur Pasca

Protokol temu bual digunakan untuk mendapatkan data kualitatif tentang masalah
murid dalam penulisan karangan perbahasan, manakala skrip karangan murid bersama
panduan pemarkahan rasmi digunakan untuk menilai perubahan tahap penguasaan murid
dalam aspek perkembangan isi sebelum dan selepas intervensi melalui pendekatan

pembelajaran masteri yang digabungkan dengan teknik PEEL.

3.4.1 Instrumen Temubual

Instrumen kajian bagi pengumpulan data kualitatif ialah protokol temu bual separa
berstruktur yang dibina berdasarkan objektif kajian. Protokol ini mengandungi set soalan
yang meneliti masalah utama yang dihadapi murid dalam penulisan karangan perbahasan,
termasuk aspek pengembangan isi, penyusunan huraian, penggunaan kosa kata, pemberian

contoh serta penguasaan tatabahasa. Protokol temu bual ini digunakan sebagai panduan

semasa temu bual bersama lima orang guru bahasa Tamil bagi memperoleh data yang

relevan dan konsisten dengan fokus kajian.

3.4.2 Skrip Karangan Murid Ujian Pra dan Pasca

Skrip karangan perbahasan merupakan data utama yang diperoleh melalui ujian pra dan
ujian pasca. Murid dikehendaki menulis karangan berdasarkan tajuk yang ditetapkan
mengikut format peperiksaan SPM. Tajuk yang diberikan adalah selaras dengan tema

dalam Dokumen Standard Kurikulum dan Pentaksiran (DSKP) Bahasa Tamil Tingkatan 5.

Sepanjang pelaksanaan intervensi, murid dibimbing menggunakan teknik PEEL (Point,
Explain, Evidence, Link) sebagai strategi eksplisit untuk membina perenggan isi yang
tersusun dan koheren. Oleh itu, analisis skrip memberi fokus kepada empat elemen utama
iaitu kejelasan ayat topik (Point), keberkesanan huraian (Explain), ketepatan dan kekuatan
contoh atau bukti (Evidence) serta kejelasan ayat penegas serta kesinambungan idea

(Link).

Perbandingan antara skrip pra dan pasca ujian membolehkan penilaian tahap perubahan
murid dalam kemahiran mengembangkan isi karangan perbahasan dilakukan secara lebih

sistematik.



3.4.3 Panduan Pemarkahan Rasmi LP

Penilaian skrip murid dijalankan menggunakan Panduan Pemarkahan Bahasa Tamil SPM
oleh Lembaga Peperiksaan (LP), iaitu standard rasmi penilaian peperiksaan kebangsaan.
Bagi memastikan pemarkahan yang lebih objektif dan konsisten, skrip karangan dinilai
oleh dua orang penilai, termasuk seorang guru pakar Bahasa Tamil. Semakan oleh dua
penilai ini membantu mengurangkan bias individu serta meningkatkan kebolehpercayaan

dapatan kajian.

Jadual 3.1

Panduan Pemarkahan Karangan Perbahasan

Peringkat

Kriteria

Cemerlang
(61-70)

- Karangan menepati tema bahan rangsangan / tugasan.

- Idea relevan dengan tema bahan rangsangan / tugasan.
- Huraian jelas dan matang.

- Bahasa gramatis dari segi kata dan ayat.

- Penggunaan kosa kata luas dan tepat.

- Unsur bahasa yang digunakan bervariasi.

- Penggunaan ungkapan menarik sesuai dan tepat.

- Ejaan yang betul.

- Penggunaan tanda baca betul dan tepat.

- Pengolahan menarik dan berkesan.

- Laras bahasa sesuai mengikut tugasan.

- Wacana lengkap.

- Pemerengganan sesuai.

- Ungkapan menarik: peribahasa, pantun, cogan kata, frasa
menarik, petikan ucapan, kata-kata hikmah dan lain-lain.

Kepujian
(46-60)

- Karangan menepati tema bahan rangsangan / tugasan.
- Idea relevan dengan tema bahan rangsangan / tugasan.
- Huraian jelas.

- Bahasa gramatis dari segi kata dan ayat.

- Penggunaan kosa kata luas.

- Unsur bahasa yang digunakan bervariasi.

- Ejaan yang betul.

- Penggunaan tanda baca betul dan tepat.

- Pengolahan menarik.

- Laras bahasa sesuai mengikut tugasan.

- Wacana lengkap.

- Pemerengganan sesuai.

Memuaskan - Karangan masih menepati tema bahan rangsangan / tugasan.
(31-45) - Idea masih relevan dengan tema bahan rangsangan / tugasan.
- Huraian masih jelas.

- Bahasa masih gramatis dari segi kata dan ayat.

- Penggunaan kosa kata masih luas / terhad.

- Unsur bahasa yang digunakan masih bervariasi.

- Kesalahan ejaan yang ketara.

- Penggunaan tanda baca masih betul dan tepat.

- Pengolahan masih menarik.

- Laras bahasa masih sesuai mengikut tugasan.

- Wacana masih lengkap.

- Pemerengganan masih sesuai.

Penguasaan - Karangan kurang menepati tema bahan rangsangan / tugasan.
Minimum - Idea kurang relevan dengan rangsangan / tugasan.
(21-30) - Huraian kurang jelas.

- Bahasa kurang gramatis dari segi kata dan ayat.
- Kesalahan-kesalahan tatabahasa ketara.

- Penggunaan kosa kata terhad.

- Unsur bahasa yang digunakan kurang bervariasi.
- Kesalahan ejaan yang ketara.

- Pengolahan kurang menarik.

- Laras bahasa kurang sesuai mengikut tugasan.

- Wacana kurang lengkap.

- Pemerengganan kurang sesuai.

Tidak Mencapai | - Calon tidak menunjukkan penguasaan kemahiran menulis.
Tahap Penguasaan | - Idea tidak menepati tema bahan rangsangan / tugasan.
Minimum - Banyak kesalahan bahasa dari segi kata dan ayat.

(1-10)

(Sumber: diterjemahkan daripada Peraturan Pemarkahan Karangan Perbahasan Bahasa
Tamil Lembaga Peperiksaan)

Selain pemarkahan berdasarkan panduan LP (2023), tahap pengaplikasian struktur

PEEL dalam setiap perenggan isi turut dinilai. Penilaian ini penting bagi menentukan
keberkesanan teknik PEEL dalam membantu murid membina huraian yang lengkap, jelas

dan meyakinkan, selaras dengan objektif kajian.

3.5 Kaedah Pengumpulan Data

Kajian ini menggunakan kaedah gabungan (mixed-methods) melalui tiga sumber data
utama, iaitu temu bual separa berstruktur, ujian pra dan ujian pasca, serta data PdPc yang
dijalankan melalui pendekatan pembelajaran masteri menggunakan teknik PEEL. Ketiga-
tiga sumber data ini membolehkan triangulasi dijalankan bagi memperoleh gambaran yang

lebih menyeluruh tentang masalah murid serta keberkesanan intervensi.

3.5.1 Temu Bual Separa Berstruktur

Temu bual separa berstruktur digunakan untuk mendapatkan data bagi objektif pertama
kajian, iaitu mengenal pasti masalah murid dalam penulisan karangan perbahasan. Seramai
lima orang guru Bahasa Tamil dipilih melalui persampelan bertujuan. Soalan temu bual
merangkumi isu perkembangan isi, penyusunan huraian dan penggunaan bukti. Temu bual
dijalankan secara dalam talian, direkod dengan kebenaran responden dan ditranskripsikan

secara literal sebelum dianalisis menggunakan analisis tema.

3.5.2 Ujian Pra dan Pasca

Ujian pra dan pasca digunakan bagi menilai tahap penguasaan murid sebelum dan selepas

pelaksanaan intervensi PdPc. Murid menulis karangan perbahasan berdasarkan tugasan

setara dan pemarkahan dibuat menggunakan Panduan Pemarkahan Rasmi Bahasa Tamil



48

SPM. Perbandingan skor pra dan pasca dianalisis secara deskriptif menggunakan nilai min

untuk melihat perubahan prestasi.

3.5.3 Data PdPc melalui Pendekatan Pembelajaran Masteri menggunakan Teknik

PEEL

Data tambahan dikumpulkan melalui tugasan penulisan karangan mingguan sepanjang
lapan minggu intervensi PdPc. Setiap minggu, murid menghasilkan satu karangan
berdasarkan tajuk yang ditetapkan, manakala guru memberikan maklum balas
berpandukan RPH bagi pelaksanaan intervensi. Analisis skrip mingguan memberi
gambaran perkembangan murid secara berperingkat dalam penggunaan struktur PEEL,
kejelasan huraian, ketepatan contoh dan kesinambungan idea. Maklumat ini digunakan
sebagai data sokongan dalam menilai keberkesanan intervensi serta melengkapkan

triangulasi bersama dapatan temu bual dan ujian pra—pasca.

3.6 Prosedur Kajian

Kajian ini dilaksanakan dalam tiga fasa utama, iaitu ujian pra, sesi pengajaran berasaskan
pendekatan pembelajaran masteri dan ujian pasca. Setiap fasa direka bentuk untuk
menyokong objektif kajian serta membolehkan pengukuran kesan intervensi terhadap

kemahiran perkembangan isi dalam penulisan karangan perbahasan murid.



Rajah 3.2 : Prosedur kajian

UJIAN
PASCA

+menulis
karangan
perbahasan
bertajuk
Kesan
Teknologi
Maklumat

Sebelum pelaksanaan ujian pra, kajian ini memulakan prosedur pengumpulan data dengan

menjalankan temu bual separuh berstruktur bersama guru Bahasa Tamil yang mengajar

kelas kajian. Temu bual ini bertujuan mengenal pasti masalah pengajaran dan pembelajaran

karangan perbahasan, khususnya berkaitan kemahiran murid mengembangkan isi

penulisan.

Temu bual ini memberi tumpuan kepada pandangan guru tentang tahap penguasaan

murid dalam membina huraian isi, penggunaan contoh, kesinambungan perenggan serta

strategi pengajaran yang lazim digunakan dalam pengajaran karangan perbahasan. Selain

itu, temu bual ini turut meneliti cabaran yang dihadapi guru dalam membimbing murid

menghasilkan perenggan isi yang tersusun dan koheren.

Sesi temu bual dijalankan secara individu dan berlangsung selama kira-kira 20
hingga 30 minit. Soalan temu bual dibina secara terbuka bagi membolehkan guru berkongsi
pengalaman PdPc secara mendalam. Data temu bual direkodkan dan ditranskripsikan untuk

tujuan analisis kualitatif.

Dapatan daripada temu bual ini digunakan sebagai data awal bagi menyokong
keperluan pelaksanaan intervensi PdPc berasaskan pendekatan pembelajaran masteri
menggunakan teknik PEEL. Maklumat yang diperoleh turut dijadikan asas dalam
pembinaan Rancangan Pengajaran Harian (RPH) serta pemilihan strategi pengajaran yang

bersesuaian dengan konteks dan keperluan murid.

3.6.2 Ujian pra

Pada fasa ini, murid diberikan tugasan menulis karangan jenis perbahasan bertajuk “Kesan
Teknologi Maklumat”. Tugasan ini dijalankan secara individu dalam tempoh 1 jam 15
minit, selaras dengan format penulisan karangan Bahasa Tamil SPM. Arahan penulisan
menekankan penyediaan karangan lengkap yang merangkumi pendahuluan, beberapa

perenggan isi dan penutup dengan panjang anggaran 350 hingga 500 patah perkataan.

Ujian pra ini bertujuan mengumpul data awal tentang tahap penguasaan murid
dalam kemahiran mengembangkan isi sebelum pelaksanaan intervensi. Penilaian terhadap

skrip murid memberi tumpuan kepada aspek perkembangan isi, kejelasan huraian,



51

ketepatan contoh serta kesinambungan perenggan, berdasarkan panduan pemarkahan rasmi
Bahasa Tamil SPM. Data daripada ujian pra menjadi asas perbandingan dengan ujian pasca

bagi menentukan keberkesanan intervensi pengajaran yang dijalankan.

3.6.3 Pelaksanaan PdPc Karangan Perbahasan melalui Pendekatan Pembelajaran

Masteri menggunakan Teknik PEEL

Pelaksanaan PdPc dalam kajian ini dirancang untuk dijalankan selama lapan minggu
berdasarkan satu set Rancangan Pengajaran Harian (RPH) yang dibangunkan khusus bagi
kajian ini. RPH ini disusun mengikut prinsip pembelajaran masteri dan mengintegrasikan
teknik PEEL sebagai strategi utama dalam pembinaan huraian perenggan karangan
perbahasan. Setiap RPH mengandungi set induksi, objektif pembelajaran, langkah
pengajaran, aktiviti pembelajaran, bahan bantu mengajar, serta bentuk maklum balas yang
perlu diberikan kepada murid. RPH ini kemudiannya diserahkan kepada guru Bahasa
Tamil yang mengajar kelas tersebut untuk dilaksanakan mengikut minggu yang telah

ditetapkan.

Setiap sesi PdPc dirancang untuk dimulakan dengan set induksi menggunakan
bahan rangsangan seperti gambar, video pendek atau Kklip berita bagi mengaktifkan
pengetahuan sedia ada murid dan menyediakan konteks pembelajaran. Guru akan
mengemukakan beberapa soalan pencetus minda untuk membantu murid menjana idea

awal sebelum menulis karangan.

Dalam komponen pengajaran eksplisit, guru akan memodelkan proses penulisan
perenggan menggunakan teknik PEEL. Guru dijangka menerangkan ciri ayat topik yang
tepat, cara menghuraikan isi secara logik, memilih bukti yang relevan dan membina ayat
penegas yang sesuai. Pengajaran ini berfungsi memastikan murid memahami setiap

komponen PEEL sebelum mereka mempraktikkannya dalam penulisan.

Aktiviti pembelajaran mingguan pula dirancang agar melibatkan pelbagai
pendekatan seperti perbincangan kumpulan kecil, aktiviti penyusunan perenggan, analisis
contoh perenggan PEEL, pembentangan idea dan pembinaan peta minda. Aktiviti-aktiviti
ini bertujuan mengukuhkan kefahaman murid secara kolaboratif, namun tugasan penulisan
karangan lengkap akan tetap dijalankan secara individu sebagai bentuk penilaian

perkembangan penguasaan setiap murid.

Selaras dengan prinsip pembelajaran masteri, murid yang belum menguasai
kemahiran tertentu akan diberikan bimbingan tambahan dan latihan pemulihan, manakala
murid yang menunjukkan penguasaan lebih awal akan diberikan tugasan pengayaan seperti
memperluas contoh atau memperkukuh penanda wacana. Pendekatan pembelajaran
berperingkat ini dijangka membolehkan murid membina huraian yang lebih konsisten dan

tersusun sepanjang lapan minggu intervensi.

Pada akhir setiap sesi mingguan, murid akan menulis sebuah karangan perbahasan
lengkap berdasarkan tajuk yang telah ditetapkan. Tugasan ini bertujuan menilai sejauh

mana murid dapat mengaplikasikan teknik PEEL dalam perenggan isi mereka secara

individu dan progresif. Guru akan menyediakan maklum balas berdasarkan panduan dalam
RPH, manakala skrip murid akan disemak sebagai sebahagian daripada proses pemantauan

intervensi.

Melalui perancangan PdPc selama lapan minggu ini, satu kerangka pengajaran
yang sistematik dan konsisten disediakan bagi memastikan pendekatan pembelajaran
masteri serta teknik PEEL diaplikasikan secara terancang, seterusnya menyokong tujuan

kajian untuk menilai keberkesanan intervensi terhadap kemahiran perkembangan isi murid.

Teknik PEEL dipilih kerana ia merupakan strategi penulisan eksplisit yang terbukti
berkesan dalam membantu murid membina perenggan yang tersusun dan koheren. Struktur
PEEL (Point, Explain, Evidence, Link) memberikan panduan langkah demi langkah untuk
membina isi secara sistematik, sekali gus dapat menangani masalah utama murid seperti
huraian yang tidak jelas, contoh yang tidak tepat, dan perenggan yang tidak
berkesinambungan. Pemilihan teknik ini juga selaras dengan prinsip Pembelajaran Masteri,
yang menekankan penguasaan kemahiran secara berperingkat melalui latihan berulang dan
maklum balas yang konsisten. Gabungan Masteri dan PEEL menyediakan rangka
pengajaran yang terarah, berfokus dan mesra murid, serta sesuai digunakan dalam konteks

karangan perbahasan Bahasa Tamil di sekolah menengah.

Jadual 3.2
Pelaksanaan Pendekatan Pembelajaran Masteri dan Tajuk Karangan Perbahasan
mengikut Minggu

Ujian pra untuk mengenal pasti tahap murid

Pengenalan kepada kaedah PEEL

Minggu Tajuk Karangan Perbahasan
1 Kesan Sains dan Teknologi
2 Kesan Penggunaan Media Sosial
3 Kesan Aktiviti Kokurikulum
4 Kesan Wanita Bekerja
5 Kesan Penggunaan Telefon Pintar
6 Kesan Makanan Segera
7 Kesan Kemasukan Pendatang Asing
8 Kesan Perbuatan Buli

Ujian pasca untuk menilai keberkesanan pendekatan pembelajaran masteri

Pengajaran disampaikan melalui gabungan pengajaran langsung, latihan individu, kerja
berkumpulan dan pembentangan kelas. Setiap komponen pengajaran dipastikan dikuasai
oleh murid sebelum beralih kepada komponen seterusnya, selaras dengan prinsip
pendekatan pembelajaran masteri yang menekankan penguasaan sepenuhnya terhadap
sesuatu unit pembelajaran sebelum murid didedahkan kepada unit yang lebih mencabar

(Bloom, 1976; Guskey, 2021).

3.6.4 Ujian Pasca

Selepas tamat sesi pengajaran selama lapan minggu, murid menjalani ujian pasca
yang bertujuan menilai tahap penguasaan mereka setelah mengikuti intervensi PdPc
berasaskan pendekatan pembelajaran masteri menggunakan teknik PEEL. Dalam ujian
pasca ini, murid dikehendaki menulis sebuah karangan perbahasan secara individu

menggunakan tajuk yang sama seperti ujian pra, iaitu “Kesan Teknologi Maklumat.”

Penggunaan tajuk yang sama membolehkan perbandingan yang lebih tepat, sah dan
reliabel antara ujian pra dan ujian pasca, kerana aras kesukaran, tuntutan kognitif dan skop
kandungan adalah setara sepenuhnya. Tugasan penulisan dijalankan dalam tempoh 1 jam

15 minit, selaras dengan masa standard penilaian karangan Bahasa Tamil SPM.

Karangan yang dihasilkan dianalisis menggunakan Kriteria rubrik yang sama
seperti ujian pra, dengan memberi fokus kepada aspek perkembangan isi, kejelasan
huraian, ketepatan contoh, penggunaan struktur PEEL, serta kesinambungan idea dalam
perenggan. Analisis komparatif antara ujian pra dan ujian pasca seterusnya digunakan
untuk menentukan sejauh mana pendekatan pembelajaran masteri yang digabungkan
dengan teknik PEEL berkesan dalam meningkatkan kemahiran murid mengembangkan isi

karangan perbahasan bahasa Tamil.



56

3.7 Kaedah Analisis Data

Data kajian ini dianalisis menggunakan gabungan analisis kualitatif dan kuantitatif selaras
dengan reka bentuk kaedah gabungan yang digunakan. Pendekatan ini membolehkan
pemahaman yang lebih holistik kerana data kualitatif menyediakan penjelasan mendalam,
manakala data kuantitatif memberikan bukti empirikal yang dapat diukur (Creswell &

Creswell, 2022).

3.7.1 Analisis Data Kualitatif

Data temu bual guru dianalisis secara kualitatif menggunakan analisis tema. Proses analisis
melibatkan pembacaan transkripsi secara berulang, pengekodan awal, pengelompokan kod
dan pembentukan tema utama bagi mengenal pasti pola isu yang dihadapi murid dalam
penulisan karangan perbahasan. Pendekatan ini selari dengan kaedah analisis tema yang
dicadangkan oleh Braun dan Clarke (2021) yang menekankan kefahaman terhadap makna

tersirat dan tersurat dalam data.

Analisis kualitatif ini memberi tumpuan kepada aspek yang sering menjadi cabaran
kepada murid, seperti perkembangan isi, kesinambungan huraian, penggunaan bukti serta
struktur penulisan. Tema yang dikenal pasti digunakan untuk menjawab objektif pertama

kajian.

3.7.2 Analisis Data Kuantitatif

Data kuantitatif terdiri daripada skrip karangan murid bagi ujian pra, karangan mingguan
sepanjang pelaksanaan PdPc, serta ujian pasca. Semua skrip dinilai menggunakan Panduan
Pemarkahan Rasmi Bahasa Tamil SPM, yang menyediakan kriteria penilaian yang sah dan

seragam.

Analisis dilakukan secara statistik deskriptif dengan mengira skor min untuk prestasi
awal (ujian pra), perkembangan mingguan (karangan 8 minggu intervensi) dan prestasi
akhir (ujian pasca). Pendekatan ini selaras dengan saranan McMillan dan Schumacher
(2021) bahawa statistik deskriptif merupakan kaedah yang sesuai untuk menggambarkan

perubahan skor prestasi dalam kajian pendidikan berskala kecil.

Perbandingan antara skor pra, skor mingguan dan skor pasca digunakan untuk menilai

keberkesanan pendekatan pembelajaran masteri menggunakan teknik PEEL terhadap

peningkatan kemahiran murid mengembangkan isi karangan perbahasan.

3.7.3 Triangulasi Data

Triangulasi data dalam kajian ini dijalankan dengan memadankan tiga sumber maklumat,

laitu dapatan temu bual guru, skor kuantitatif ujian pra dan pasca, serta perkembangan

mingguan skrip karangan murid sepanjang intervensi PdPc. Temu bual guru memberikan
data kualitatif mendalam tentang punca masalah murid, manakala ujian pra—pasca

menunjukkan bukti empirikal peningkatan prestasi selepas intervensi.

Perkembangan mingguan pula berfungsi sebagai data proses (process data) yang
mengesahkan hubungan antara intervensi dan peningkatan skor secara berperingkat.
Triangulasi ini mengukuhkan kesahan dapatan kerana maklumat yang muncul tidak hanya
berpunca daripada satu sumber atau satu kaedah sahaja, tetapi disokong oleh pola data yang

konsisten daripada pelbagai perspektif (Creswell & Creswell, 2022).

3.8 Etika Kajian

Kajian ini dilaksanakan dengan mematuhi garis panduan etika penyelidikan yang
ditetapkan olen Kementerian Pendidikan Malaysia (2021) dan Jawatankuasa Etika
Penyelidikan UPSI (Pindaan 2023). Semua prosedur dipatuhi bagi memastikan hak,

keselamatan dan kerahsiaan peserta sentiasa terpelihara.

Persetujuan bertulis telah diperoleh daripada semua murid serta kebenaran ibu bapa
atau penjaga, memandangkan peserta kajian terdiri daripada murid di bawah umur. Peserta
telah dimaklumkan tentang tujuan kajian, prosedur PdPc, jenis data yang dikumpul serta

hak mereka untuk menarik diri pada bila-bila masa tanpa sebarang implikasi akademik.

Maklumat peribadi peserta dikendalikan secara sulit. Skrip karangan murid dan
rakaman temu bual guru tidak menggunakan nama sebenar; sebaliknya kod pengenalan
digunakan dalam semua laporan dan analisis. Data digunakan untuk tujuan penyelidikan

sahaja dan tidak memberi kesan kepada markah peperiksaan sebenar murid.

Pelaksanaan kajian turut dijalankan tanpa menjejaskan jadual pembelajaran murid
dan tidak menimbulkan sebarang tekanan atau gangguan emosi. Semua sesi dilaksanakan
dalam persekitaran PdPc yang selamat, terkawal dan menyokong pembelajaran.
Pematuhan etika ini memastikan integriti, kebolehpercayaan dan kesahihan dapatan kajian

selaras dengan standard penyelidikan pendidikan antarabangsa (BERA, 2021).

3.9 Kesimpulan Bab

Bab ini menghuraikan metodologi kajian yang digunakan untuk menilai keberkesanan
pendekatan pembelajaran masteri dalam membantu murid mengembangkan isi karangan
perbahasan Bahasa Tamil. Perbincangan merangkumi reka bentuk kajian kuasi-
eksperimen, persampelan bertujuan bagi pemilihan guru dan murid, serta penggunaan temu

bual separa berstruktur, ujian pra dan ujian pasca sebagai kaedah pengumpulan data.

Analisis data dijalankan melalui analisis tema bagi temu bual guru dan analisis
deskriptif bagi skrip karangan murid berdasarkan panduan pemarkahan rasmi SPM.

Prosedur kajian dilaksanakan secara sistematik dalam tiga fasa—ujian pra, intervensi PdPc

selama lapan minggu berasaskan pembelajaran masteri dan teknik PEEL, serta ujian pasca.
Aspek etika penyelidikan turut dipatuhi sepenuhnya bagi menjamin kerahsiaan dan

kebajikan peserta.

Keseluruhan metodologi ini menyediakan asas yang mantap untuk memperoleh

dapatan yang sah, boleh dipercayai dan selaras dengan objektif kajian.

BAB 4

DAPATAN KAJIAN

4.1 Pengenalan

Bab ini membentangkan dapatan kajian yang diperoleh melalui analisis data kualitatif dan
kuantitatif berdasarkan objektif serta persoalan kajian. Dapatan dibentangkan mengikut
tiga komponen utama iaitu masalah yang dihadapi murid dalam penulisan karangan
perbahasan berdasarkan temu bual lima orang guru bahasa Tamil, dapatan ujian pra dan
ujian pasca murid serta dapatan PdPc lapan minggu intervensi menggunakan pendekatan
pembelajaran masteri yang digabungkan dengan teknik PEEL. Penyusunan dapatan dalam
bab ini bertujuan memaparkan corak dan perubahan skor serta ciri penulisan murid

sebelum, semasa dan selepas intervensi, berdasarkan instrumen kajian yang digunakan.



62

4.1.1 Profil Responden Kajian

Rajah 4.1 : Taburan Jantina Murid Kajian

Taburan Jantina Pelajar

M Lelaki

Perempuan

Rajah 4.1 menunjukkan bahawa taburan jantina murid adalah agak seimbang. Kajian ini
melibatkan dua kumpulan responden utama iaitu 15 orang murid tingkatan lima dan lima
orang guru bahasa Tamil. Dari segi jantina, murid terdiri daripada lapan orang lelaki dan
tujuh orang perempuan. Kesemua murid dikenal pasti berada pada tahap pencapaian
sederhana dalam kemahiran penulisan karangan perbahasan sebelum intervensi

dilaksanakan.

Rajah 4.2 : Taburan Pengalaman Mengajar Guru bahasa Tamil

Taburan Pengalaman Mengajar Guru Bahasa
Tamil

20% 20%
Ed EA

W 10-15 tahun

15-20 tahun

20-25 tahun

25-30 tahun

Rajah 4.2 memperlihatkan variasi pengalaman mengajar guru yang terlibat dalam kajian
ini. Kepelbagaian ini menyumbang kepada kepelbagaian perspektif profesional dalam
dapatan temu bual yang diperoleh. Latar belakang pengalaman mengajar guru adalah
seperti berikut: seorang guru mempunyai pengalaman mengajar antara 10 hingga 15 tahun,
dua orang guru antara 15 hingga 20 tahun, seorang guru antara 20 hingga 25 tahun, dan
seorang lagi antara 25 hingga 30 tahun. Kepelbagaian tempoh pengalaman ini
membolehkan pemerolehan pandangan profesional yang lebih menyeluruh dan matang
berkaitan masalah sebenar yang dihadapi oleh murid dalam penulisan karangan perbahasan

Bahasa Tamil.

Maklumat demografi ini penting bagi memberikan gambaran yang lebih jelas
tentang latar belakang responden kajian, selain membantu meningkatkan kesahan dalaman

dapatan kajian yang diperoleh.

4.2 Dapatan Kualitatif

4.2.1 Latar Belakang Guru Temu Bual

Temu bual separa berstruktur telah dijalankan dengan lima orang guru Bahasa Tamil
daripada sekolah menengah harian di negeri Pulau Pinang bagi mengenal pasti masalah
yang dihadapi oleh murid dalam penulisan karangan. Kesemua guru mempunyai
pengalaman mengajar antara 10 hingga 30 tahun, khususnya dalam mengendalikan
penulisan karangan di peringkat menengah atas dan menyediakan murid bagi peperiksaan

SPM.

Pemilihan guru yang berpengalaman luas membolehkan pemerolehan pandangan
yang mendalam tentang realiti pengajaran penulisan karangan perbahasan serta cabaran
yang dihadapi oleh murid. Temu bual dijalankan secara bersemuka dan dalam talian,
direkod dengan persetujuan responden, dan dianalisis melalui kaedah analisis tema bagi

mengenal pasti pola berulang dalam maklum balas guru.

4.2.2 Masalah Murid dalam Penulisan Karangan Perbahasan

Hasil temu bual bersama lima orang guru bahasa Tamil sekolah menengah menunjukkan
bahawa murid menghadapi beberapa cabaran utama dalam menguasai kemahiran penulisan
karangan perbahasan. Dapatan dianalisis menggunakan pendekatan analisis tema dan lima
tema utama telah dikenal pasti iaitu ketidakupayaan mengembangkan isi, kesukaran
menyusun isi mengikut format, kekurangan kosa kata, kegagalan memberikan contoh atau

bukti sokongan serta kelemahan tatabahasa.

4.2.2.1 Ketidakupayaan Mengembangkan Isi Perenggan

Semua guru menekankan bahawa masalah utama murid ialah ketidakupayaan
mengembangkan isi dengan teratur dan mendalam. Murid lazimnya menyatakan isi secara
ringkas tanpa penjelasan, contoh atau justifikasi yang kukuh. Guru-guru turut menjelaskan
bahawa murid tidak memahami struktur perenggan lengkap dan sering mengulang isi tanpa

huraian yang bermakna.

Murid hanya tulis isi utama, tetapi tidak huraikan, tidak beri contoh, dan tiada
penegasan. Mereka tahu isi tetapi tidak tahu untuk meneruskan isi tersebut
sebab mereka kurang membaca. Jadi mereka tahu perkara tetapi apa yang ada
dalam perkara tersebut, mereka kurang tahu. Hal ini menyebabkan perenggan
mereka nampak pendek. Apabila mereka paksa diri untuk fikir dan tulis
sesuatu, mereka mengulang perkara yang sama dan hal ini maka
kesinambungan ayat terjejas. - Guru A

Secara keseluruhannya, guru berpandangan bahawa murid mempunyai idea asas,
tetapi gagal mengembangkan idea tersebut kepada huraian yang mendalam dan tersusun.
Keadaan ini menyebabkan perenggan kelihatan pendek, berulang serta tidak menunjukkan

perkembangan isi yang matang.

4.2.2.2 Kesukaran Menyusun Huraian Mengikut Format

Guru menyatakan murid tidak menguasai struktur huraian yang betul dan gagal
mengekalkan kesinambungan idea. murid sering menyusun isi secara rawak tanpa
mematuhi urutan komponen seperti pernyataan isi utama, isi sampingan, huraian, contoh
dan ayat penegas. Hal ini menyebabkan perenggan tidak berkembang dengan baik dan
huraian menjadi lemah serta sukar difahami.

Murid sebenarnya ada isi, tetapi mereka tidak tahu susunan yang betul. Kadang-
kadang contoh diletakkan di awal perenggan, isi utama pula di tengah, dan ayat
penegas langsung tidak ada. Bila dibaca, huraian mereka jadi keliru dan tidak
berkembang. - Guru C

Bila mereka menulis huraian, gaya bahasa itu sama seperti mereka bercakap
dengan rakan. Ada ayat seperti ‘bagi saya lah’, ‘macam tu sahaja’, ‘saya rasa
kan’, yang langsung tidak sesuai dalam karangan. Ini menyebabkan karangan
nampak tidak formal, tidak matang dan kurang meyakinkan sebagai penulisan
huraian. - Guru D

4.2.2.3 Kekurangan Kosa Kata

Guru melaporkan bahawa murid mempunyai perbendaharaan kata yang terhad dan sukar
memilih perkataan tepat bagi menyampaikan huraian secara matang. Kekurangan kosa kata
menjadikan penulisan murid hambar dan tidak mampu menampilkan gaya huraian yang
matang. Murid juga kerap mengulang perkataan yang sama, menggunakan istilah yang
tidak sesuai dengan konteks, serta gagal membezakan antara kosa kata umum dan kosa
kata khusus yang diperlukan untuk penulisan beraras tinggi. Situasi ini menjejaskan

kejelasan mesej dan mengurangkan kepercayaan dalam penulisan mereka.

Kosa kata mengikut bidang sangat penting untuk penulisan karangan SPM.
Murid tulis isi utama dengan baik, tetapi apabila mula menerangkan isi tersebut
mereka seperti tidak dapat mencari perkataan yang sesuai dengan tajuk atau isi
utama tersebut. Hal ini sebab mereka tidak tahu kosa kata mengikut bidang.
Maka, mereka menggunakan perkataan yang asas sahaja menyebabkan
karangan mereka kurang menarik dan kehilangan markah bahasa dalam
karangan. - Guru B

4.2.2.4 Kegagalan Memberikan Contoh atau Bukti Sokongan

Guru menyatakan murid sering memberikan kenyataan umum tanpa fakta atau contoh
konkrit sebagai sokongan huraian. Murid hanya menulis pendapat secara umum tanpa
mengaitkannya dengan situasi sebenar, data, peristiwa atau contoh spesifik yang dapat
mengukuhkan huraian. Kekurangan bukti ini menyebabkan penulisan mereka kurang
kukuh, tidak meyakinkan serta gagal menunjukkan tahap pemikiran Kkritis yang diperlukan

dalam penulisan karangan perbahasan.

Murid gagal memberikan contoh yang kukuh untuk isi mereka. Kadang-kadang

mereka tahu isu atau perkara tersebut tetapi mereka tidak dapat kaitkan dengan

isu yang mereka sedang menulis dan tidak dapat menyampaikan isu tersebut

dalam bentuk tulisan. Hal ini menjadi punca isi mereka nampak lemah. - Guru

A

Menurut guru-guru, murid juga kurang terdedah kepada latihan menggunakan contoh
daripada situasi semasa, statistik atau pengalaman sosial yang relevan. Akibatnya, ayat

huraian menjadi umum dan tidak dapat berfungsi sebagai hujah yang mantap.

4.2.2.5 Kelemahan Tatabahasa dan Struktur Ayat

Semua guru juga menekankan bahawa kelemahan tatabahasa merupakan faktor penting
yang menjejaskan mutu karangan murid. Kesilapan seperti penggunaan kata kerja yang
tidak tepat, ‘valimugum, valimigaa idangal’ yang tidak tepat, pembinaan ayat yang tidak
gramatis menyebabkan idea sukar difahami. Selain itu, murid kerap menghasilkan ayat
yang terlalu panjang, tidak tersusun atau terputus-putus sehingga menjejaskan kelancaran
huraian. Kelemahan ini seterusnya mengurangkan kejelasan mesej serta merendahkan
kualiti keseluruhan penulisan karangan. Selain itu, murid juga tidak mahir menggunakan
kata hubung dan ayat berstruktur formal, menyebabkan huraian tidak mengalir dengan

baik.

Kesalahan imbuhan, ayat tidak lengkap, dan susunan kata yang tidak tepat
selalu berlaku. Hal ini menjejaskan kelancaran dan ketepatan makna dalam
penulisan. Kesilapan ini menyebabkan ayat menjadi kabur, tidak jelas
maksudnya. Situasi ini turut menunjukkan bahawa murid belum menguasai asas
tatabahasa yang diperlukan untuk membina ayat yang gramatis dan mudah
difahami. - Guru E

Murid cenderung menggunakan kata hubung yang terlalu asas dan bersifat
lisan, menyebabkan gaya penulisan kelihatan tidak formal. Penggunaan kata
hubung yang sama secara berulang juga menandakan kekurangan variasi
bahasa serta ketidakmampuan murid memilih penanda wacana yang lebih tepat
untuk menghubungkan idea secara tersusun dan matang. - Guru C
Secara keseluruhannya, dapatan temu bual menunjukkan lima cabaran utama murid
dalam penulisan karangan perbahasan, iaitu ketidakupayaan mengembangkan isi,

kesukaran menyusun huraian mengikut format, kekurangan kosa kata, kegagalan

memberikan contoh/bukti sokongan, serta kelemahan tatabahasa.

4.3 Dapatan Kuantitatif

Bahagian ini membincangkan dapatan kuantitatif berdasarkan keputusan ujian pra dan
pasca yang dijalankan untuk menilai keberkesanan pendekatan pembelajaran masteri
dalam meningkatkan kemahiran perkembangan isi karangan murid. Ujian pra dan pasca

dinilai menggunakan rubrik penilaian karangan bahasa Tamil SPM.

4.3.1 Dapatan Ujian Pra

Ujian pra dijalankan bertujuan untuk menilai tahap awal penguasaan kemahiran

mengembangkan isi karangan perbahasan dalam kalangan 15 orang murid tingkatan 5

sebelum intervensi dilaksanakan.

Rajah 4.3: Dapatan Ujian Pra Murid

Secara keseluruhan, keputusan ujian pra menunjukkan bahawa tahap penguasaan
murid berada pada kategori sederhana rendah dengan tiada murid memperoleh markah
melebihi 60%. Keadaan ini menggambarkan bahawa keupayaan mereka dalam
menghuraikan isi, memberikan contoh serta membina perenggan yang lengkap masih

lemah.

Daripada keseluruhan murid, seramai enam orang (40%) berada dalam julat 45 -
49%, menunjukkan kecenderungan murid untuk menulis isi secara asas tanpa penghuraian
yang mantap. Kumpulan ini mampu mengenal pasti idea utama tetapi tidak dapat
menghuraikan idea tersebut menggunakan ayat lanjutan yang menjelaskan sebab, kesan

atau perincian yang relevan. Masalah utama yang dikenal pasti ialah kecenderungan murid

untuk mengulang isi tanpa perkembangan, menulis ayat yang terlalu ringkas dan tidak jelas

serta memberi contoh yang kurang tepat atau tidak berkaitan dengan perenggan.

Selain itu, lima orang murid (33.3%) memperoleh markah dalam lingkungan 50 -
54%. Murid dalam kategori ini menunjukkan sedikit keupayaan untuk menghuraikan isi,
namun penghuraian yang diberikan masih ringkas dan tidak konsisten. Mereka mampu
menyatakan isi dengan ayat yang lebih tersusun berbanding kumpulan sebelumnya, namun
masih belum dapat mengukuhkan isi dengan contoh khusus yang menyokong huraian.
Kesalahan bahasa yang menjejaskan ketepatan idea juga sering berlaku, menyebabkan
penulisan sukar difahami atau tidak mencapai tahap kualiti yang diperlukan dalam

karangan perbahasan.

Dua orang murid (13.3%) pula mencapai skor 55 - 59% iaitu skor tertinggi dalam
ujian pra. Murid dalam kategori ini menunjukkan usaha untuk menghasilkan perenggan
yang agak lengkap dengan elemen isi, penghuraian dan contoh, namun masih terdapat
kelemahan dari segi kedalaman huraian serta ketepatan contoh yang digunakan. Walaupun
terdapat bukti bahawa mereka memahami konsep asas perkembangan isi. Kemampuan
mereka untuk menganalisis isu dan memberikan huraian yang kukuh masih belum stabil

dan memerlukan latihan sistematik.

Ketiadaan murid yang memperoleh markah 60% ke atas menunjukkan bahawa
semua murid berada dalam kategori penguasaan sederhana rendah dan memerlukan

bimbingan intensif untuk menguasai kemahiran menulis perenggan perbahasan yang baik.

Dapatan ini selari dengan hasil temu bual guru yang menyatakan bahawa murid sering
menghadapi  kesukaran dalam mengembangkan isi, menghuraikan idea dan
menghubungkait contoh dengan huraian. Menurut guru, kelemahan paling ketara ialah
ketidakupayaan murid untuk memperincikan isi dengan ayat lanjutan serta menjadikan idea

lebih meyakinkan melalui contoh relevan dan penjelasan mendalam.

Secara keseluruhannya, dapatan ujian pra menunjukkan bahawa murid memiliki
tahap penguasaan asas penulisan karangan tetapi masih lemah dalam penjanaan idea
lanjutan, pembangunan huraian dan penggunaan contoh yang relevan. Skor yang diperoleh
menggambarkan bahawa kemahiran mengembangkan isi perenggan masih berada pada

tahap sederhana rendah dalam kalangan semua murid yang terlibat.

4.3.1.1 Sokongan Dapatan Melalui Analisis Dokumen Ujian Pra

Bagi menyokong dapatan kuantitatif ujian pra, analisis dokumen terhadap skrip
karangan murid turut dijalankan bagi meneliti secara langsung tahap
perkembangan isi yang dihasilkan oleh murid sebelum intervensi dilaksanakan.
Beberapa petikan skrip murid dipilih sebagai representasi corak penulisan yang

lazim ditemui.

Gambar 4.1 : Petikan Skrip Karangan Murid Ujian Pra Murid 12

Penterjemahan teks :
Seterusnya, teknologi maklumat membantu untuk pendidikan. Teknologi maklumat
membantu murid mencari maklumat dengan senang dan cepat. Kepesatan teknologi
maklumat mencipta kelas dalam talian. Kelas dalam talian membantu murid untuk belajar
dari rumah. Hal ini menyebabkan murid mencapai keputusan cemerlang dalam
peperiksaan. Oleh itu, teknologi maklumat membolehkan pendidikan disampaikan dengan
menarik kepada murid.

Berdasarkan petikan karangan yang dianalisis, murid menulis tentang peranan
teknologi dalam membantu pendidikan serta pembelajaran dalam kelas dalam talian.

Walaupun isi utama yang dinyatakan adalah relevan dengan kehendak soalan, namun tahap

perkembangan idea yang ditunjukkan masih berada pada aras yang rendah.

Huraian yang dikemukakan oleh murid bersifat umum dan tidak berkembang secara
mendalam. Murid hanya menyatakan bahawa teknologi membantu pembelajaran,
memudahkan pencarian maklumat serta membantu mencapai keputusan yang cemerlang,
namun tidak memperincikan bagaimana proses pembelajaran itu berlaku, apakah bentuk

penggunaan teknologi yang spesifik, cabaran yang dihadapi dalam pembelajaran dalam

talian atau kesan sebenar terhadap pencapaian akademik mereka. Kekurangan perincian ini
menyebabkan perenggan yang dihasilkan kelihatan ringkas, tidak mantap dan kurang

berfungsi sebagai perenggan huraian yang lengkap.

Gambar 4.2 : Petikan Skrip Karangan Murid Ujian Pra Murid 10

Penterjemahan teks :

Teknologi maklumat membantu mengeratkan hubungan. Kita dapat berkomunikasi dengan
ahli keluarga atau rakan yang berjauhan dengan kita pada bila-bila masa dengan
menggunakan alat-alat teknologi maklumat. Tambahan pula, ketika PKP (Perintah
Kawalan Pergerakan) kita dapat perbaharui hubungan sesama ahli keluarga atau rakan yang
telah lama putus hubungan.

Penerangan ini dapat dilihat dengan jelas melalui analisis dokumen karangan murid
yang membincangkan peranan teknologi dalam mengeratkan hubungan. Walaupun murid
menyatakan bahawa teknologi membolehkan mereka berhubung semula dengan ahli
keluarga dan rakan, huraian yang diberikan masih bersifat umum dan tidak berkembang.
Murid tidak memperincikan bagaimana hubungan itu dieratkan, bentuk komunikasi yang
berlaku, kesan emosi terhadap individu, atau perubahan dalam corak interaksi sosial

sebelum dan semasa PKP. Isi yang sepatutnya boleh dihuraikan secara mendalam melalui

pengalaman sebenar, contoh situasi harian atau kesan psikologi hanya dinyatakan secara

sepintas lalu tanpa perkembangan idea yang jelas. Murid sekadar mampu menyatakan apa
yang berlaku tetapi gagal menghuraikan bagaimana dan mengapa perkara tersebut berlaku.
Akibatnya, perenggan yang dihasilkan menjadi cetek, tidak berkembang dan gagal

membentuk huraian yang matang.

Gambar 4.3 : Petikan Skrip Karangan Murid Ujian Pra Murid 2

Penterjemahan petikan:
Teknologi maklumat membantu kita mendapatkan maklumat dengan mudah. Kita boleh
mencari maklumat yang diperlukan melalui telefon pintar yang selalu ada di tangan Kita.

Hal ini menjimatkan masa kita. Tambahan pula, hal ini menjimatkan duit kita. Maka,
aplikasi seperti google memang membantu kita untuk mencari maklumat dengan cepat.

Analisis dokumen ujian pra turut menunjukkan corak penulisan yang sama, iaitu isi
dinyatakan secara umum tanpa contoh yang khusus. Berdasarkan petikan karangan yang
ditunjukkan, murid menyatakan bahawa teknologi maklumat membantu mendapatkan
maklumat dengan mudah dan menjimatkan masa. Walaupun isi utama yang dikemukakan
adalah tepat, namun murid gagal mengemukakan contoh yang konkrit seperti situasi
pembelajaran dalam talian, penggunaan platform pendidikan, atau pengalaman sebenar

yang boleh mengukuhkan huraian tersebut. Murid sekadar menyebut aplikasi Google

secara umum tanpa menghuraikan fungsi penggunaannya dalam konteks pembelajaran

atau kehidupan seharian.

Keadaan ini menunjukkan bahawa murid belum menguasai kemahiran menyokong
huraian dengan bukti yang relevan dan berkesan. Kegagalan mengemukakan contoh yang
tepat menyebabkan perenggan isi menjadi bersifat dangkal, tidak berkembang, dan tidak
menunjukkan tahap pemikiran kritis yang tinggi. Oleh itu, kelemahan dalam memberikan
contoh atau bukti sokongan dikenal pasti sebagai antara faktor utama yang menyumbang
kepada kelemahan murid dalam membina huraian yang mantap dalam karangan

perbahasan.

Keadaan ini menjelaskan dengan jelas mengapa majoriti murid hanya memperoleh
skor dalam lingkungan 45% hingga 54% dalam ujian pra. Dapatan analisis dokumen ini
menunjukkan bahawa sebelum intervensi dijalankan, murid masih belum menguasai
kemahiran mengembangkan isi perenggan secara sistematik, berfokus dan berpandukan
struktur penghuraian yang betul. Oleh itu, analisis dokumen ini selari dengan dapatan ujian
pra bahawa kelemahan utama murid terletak pada ketidakupayaan untuk membina huraian

yang mendalam dan menyokong isi dengan pengolahan idea yang terancang.

4.3.2 Dapatan PdPc Berasaskan Pendekatan Pembelajaran Masteri

Bahagian ini menghuraikan dapatan PdPc karangan perbahasan yang dilaksanakan selama
lapan minggu menggunakan pendekatan pembelajaran masteri yang digabungkan dengan
teknik PEEL. Sepanjang tempoh intervensi, murid menulis satu karangan perbahasan
setiap minggu berdasarkan tajuk yang ditetapkan. Setiap karangan diperiksa dan diberikan
markah menggunakan panduan pemarkahan rasmi Bahasa Tamil SPM. Skor yang
diperoleh digunakan untuk mengira skor min mingguan bagi menilai perkembangan

kemahiran murid dalam mengembangkan isi secara berperingkat.

Rajah 4.4: Carta garis skor min murid bagi ujian pra, lapan minggu PdPc dan ujian pasca.

Skor Min Murid Bagi Ujian Pra, Lapan Minggu Pdpc dan Ujian

Pasca.
80

//
60 //
—"
50 —_—

40
30
20
10

UjianPra M1 M2 M3 M4 M5 M6 M7 M8 Ujian

Pasca
a=@== Skor Min

Secara keseluruhan, carta menunjukkan peningkatan skor min yang konsisten dan progresif

sepanjang tempoh intervensi. Skor min ujian pra bermula pada 49.67%, diikuti peningkatan

beransur-ansur sepanjang lapan minggu PdPc sehingga mencapai 67.80% pada Minggu 8.

Skor min seterusnya meningkat kepada 72.47% dalam ujian pasca.

Pola peningkatan ini memperlihatkan kenaikan skor min secara beransur-ansur dari
minggu ke minggu sepanjang tempoh PdPc. Skor min meningkat daripada 49.67% (ujian
pra) kepada 67.80% (Minggu 8) dan seterusnya 72.47% (ujian pasca). Peningkatan skor
min mingguan menunjukkan pola peningkatan beransur-ansur sepanjang tempoh PdPc,
daripada 49.67% (ujian pra) kepada 67.80% (Minggu 8) dan seterusnya 72.47% (ujian

pasca).

4.3.2.1 Dapatan PdPc Mengikut Minggu Intervensi

Bahagian ini menghuraikan dapatan pengajaran dan pembelajaran (PdPc) karangan
perbahasan yang dilaksanakan sepanjang lapan minggu intervensi menggunakan
pendekatan pembelajaran masteri yang digabungkan dengan teknik PEEL. Sepanjang
tempoh ini, murid dikehendaki menulis satu karangan perbahasan setiap minggu
berdasarkan tajuk yang ditetapkan. Setiap karangan dinilai menggunakan panduan
pemarkahan rasmi Bahasa Tamil SPM, dan skor yang diperoleh digunakan untuk mengira
skor min mingguan bagi meneliti perkembangan kemahiran murid dalam mengembangkan

isi secara berperingkat.

Pada minggu pertama, PdPc karangan perbahasan bertajuk Kesan Sains dan

Teknologi dilaksanakan melalui pengajaran eksplisit menggunakan contoh perenggan

model dengan penekanan kepada pembinaan ayat topik yang jelas dan relevan. Guru
membimbing murid mengenal pasti isu utama sebelum memulakan penulisan. Dapatan
menunjukkan peningkatan skor min kepada 53.20%, menandakan peningkatan awal dalam
keupayaan murid membina ayat topik. Walaupun majoriti murid berjaya menyatakan isi
utama dengan lebih tepat berbanding ujian pra, huraian yang diberikan masih ringkas dan
belum berkembang sepenuhnya. Guru melaporkan bahawa murid menunjukkan fokus yang
lebih baik semasa aktiviti mengenal pasti isi daripada bahan rangsangan, namun masih

memerlukan bimbingan tambahan untuk mengembangkan huraian selepas ayat topik.

Pada minggu kedua, PdPc karangan perbahasan bertajuk Kesan Penggunaan Media
Sosial dijalankan melalui perbincangan berpandu dan latihan penulisan berperingkat
dengan penekanan kepada pembinaan ayat huraian. Guru membimbing murid
menerangkan isi utama menggunakan ayat lanjutan yang menjelaskan sebab dan kesan.
Skor min meningkat kepada 56.10%, menunjukkan murid mula mengembangkan isi
dengan lebih jelas. Situasi bilik darjah menunjukkan murid lebih aktif berbincang sebelum
menulis, dan sebahagian murid mula merujuk semula ayat topik ketika membina huraian.
Walau bagaimanapun, penerangan yang diberikan masih bersifat umum dan belum

disokong dengan contoh yang kukuh.

Pada minggu ketiga, PdPc karangan perbahasan bertajuk Kesan Aktiviti
Kokurikulum dilaksanakan menggunakan pendekatan kontekstual dengan mengaitkan
pengalaman sebenar murid dalam aktiviti sekolah. Guru membimbing murid memilih

contoh yang relevan sebagai bukti sokongan kepada isi dan huraian. Skor min meningkat

kepada 59.30%, menunjukkan murid mula menyokong huraian dengan contoh yang lebih
sesuai. Pemerhatian PdPc menunjukkan perenggan murid menjadi lebih lengkap dengan
urutan isi, huraian dan contoh, walaupun contoh yang diberikan masih ringkas. Murid
mengambil masa yang lebih lama untuk menulis dan menunjukkan usaha berfikir sebelum

membina perenggan.

Pada minggu keempat, PdPc karangan perbahasan bertajuk Kesan Wanita Bekerja
memberi penekanan kepada pemilihan contoh yang lebih khusus dan kaitan langsung
antara contoh dan isi. Guru membimbing murid mengaitkan huraian dengan situasi sebenar
seperti peranan ibu bekerja dan kesannya terhadap keluarga. Skor min meningkat kepada
61.80%, menunjukkan murid semakin berupaya mengemukakan contoh yang berfungsi
menyokong huraian. Guru melaporkan bahawa murid mula mengurangkan penggunaan
contoh umum dan menunjukkan kecenderungan memilih contoh yang lebih kontekstual

dan relevan dengan tajuk perbahasan.

Pada minggu kelima, PdPc karangan perbahasan bertajuk Kesan Penggunaan
Telefon Pintar memberi tumpuan kepada kesinambungan antara isi, huraian dan contoh.
Guru membimbing murid mengaitkan contoh dengan kesan secara lebih jelas. Skor min
meningkat kepada 63.40%, menunjukkan perenggan murid menjadi lebih tersusun dan
logik. Pemerhatian bilik darjah menunjukkan murid mula merancang perenggan sebelum
menulis, walaupun masih terdapat perenggan yang kurang kemas dari segi ayat penegasan.
Pada minggu keenam, PdPc karangan perbahasan bertajuk Kesan Makanan Segera

menekankan pembinaan ayat penegas bagi merumuskan huraian perenggan. Skor min

meningkat kepada 65.10%, menunjukkan murid mula mengakhiri perenggan dengan ayat
yang mengaitkan semula isi dengan tajuk. Guru melaporkan bahawa murid semakin sedar
keperluan menutup perenggan secara berfungsi dan tidak berhenti pada contoh semata-
mata. Murid juga mula merujuk semula ayat topik ketika membina ayat penegas bagi

mengekalkan fokus perenggan.

Pada minggu ketujuh, PdPc karangan perbahasan bertajuk Kesan Kemasukan
Pendatang Asing menunjukkan murid semakin berupaya membina perenggan yang hampir
lengkap dengan urutan PEEL. Skor min meningkat kepada 66.50%, menandakan
penguasaan yang lebih stabil. Perenggan murid menjadi lebih panjang dan tersusun,
walaupun masih terdapat variasi tahap penguasaan antara murid. Guru mendapati murid
yang sebelum ini lemah mula menunjukkan keupayaan membina perenggan lengkap
dengan bantuan minimum, khususnya dalam menghuraikan kesan sosial dan ekonomi yang

dibincangkan.

Pada minggu kelapan, PdPc karangan perbahasan bertajuk Kesan Perbuatan Buli
menunjukkan murid mampu mengaplikasikan keseluruhan struktur PEEL secara lebih
konsisten. Skor min meningkat kepada 67.80%, menandakan kemahiran murid semakin
menghampiri tahap ujian pasca. Guru melaporkan bahawa murid menulis dengan lebih
yakin dan kurang bergantung kepada contoh perenggan model. Situasi bilik darjah
menunjukkan murid lebih berdikari dalam merancang isi dan huraian serta mampu
menyiapkan karangan dengan kesinambungan idea yang lebih stabil berbanding minggu

awal intervensi.

Secara keseluruhannya, dapatan PdPc sepanjang lapan minggu intervensi
menunjukkan peningkatan skor min yang berperingkat dan konsisten. Peningkatan ini
menggambarkan perkembangan kemahiran murid dalam mengembangkan isi melalui
latihan berterusan, bimbingan guru dan maklum balas sistematik selaras dengan

pendekatan pembelajaran masteri yang digabungkan dengan teknik PEEL.

4.3.3 Dapatan Ujian Pasca

Ujian pasca dijalankan selepas murid melalui sesi intervensi menggunakan pendekatan
pembelajaran masteri yang digabungkan dengan teknik PEEL bagi menguasai kemahiran

mengembangkan isi dalam karangan perbahasan.

Rajah 4.5 : Dapatan Ujian Pasca Murid

Skor yang dicapai oleh murid berada dalam julat 68% hingga 79%, dan keseluruhan
murid menunjukkan peningkatan sekurang-kurangnya 20% daripada skor asal.
Peningkatan konsisten ini menggambarkan bahawa murid telah menguasai aspek penulisan
seperti menyatakan isi dengan jelas, menghuraikan idea secara logik, memberi contoh yang
relevan dan menulis ayat penegas serta membentuk perenggan yang lengkap mengikut

struktur yang betul.

Secara terperinci, seramai sembilan orang murid (60%) memperoleh skor 70%
hingga 74%, menunjukkan bahawa majoriti murid sudah mencapai tahap penguasaan yang
baik dalam membina perenggan perbahasan. Murid dalam kategori ini mampu
mengembangkan isi dengan lebih sistematik berbanding sebelum intervensi. Mereka dapat
menghuraikan isi melalui ayat lanjutan yang lebih jelas, meyakinkan serta mempunyai
kesinambungan antara isi, huraian dan contoh. Perubahan ini menunjukkan bahawa latihan
intensif yang diberikan semasa pelaksanaan pendekatan pembelajaran masteri yang
digabungkan dengan teknik PEEL membantu murid memahami struktur perenggan dan

mengaplikasikannya dengan lebih tepat dalam penulisan.

Seterusnya, lima orang murid (33.3%) memperoleh skor 75% hingga 79% iaitu
pencapaian tertinggi dalam ujian pasca. murid dalam kumpulan ini bukan sahaja mampu
memberikan huraian yang terperinci tetapi juga menunjukkan kebolehan untuk mengaitkan
contoh secara kritis dengan isu yang dibincangkan. Huraian yang dikemukakan lebih

matang dan disokong dengan contoh khusus yang meningkatkan kualiti penulisan.

Keupayaan murid menulis ayat yang lebih tersusun dan mematuhi prinsip kohesi dan
koheren turut membantu menjadikan perenggan mereka lebih mantap. Skor tinggi ini
menunjukkan bahawa murid telah menginternalisasi langkah-langkah penulisan yang
dipelajari melalui pendekatan pembelajaran masteri serta boleh mengaplikasikannya secara

konsisten.

Hanya seorang murid (6.7%) memperoleh skor di bawah 70% iaitu 68% tetapi
peningkatan skor tetap berlaku berbanding prestasi ujian pra. Murid ini masih
menunjukkan kelemahan dalam kemampuan menghuraikan isi secara mendalam. Namun
begitu, peningkatan kira-kira 22% daripada skor pra tetap menunjukkan keberkesanan
pendekatan pembelajaran masteri yang digabungkan dengan teknik PEEL terhadap murid
yang berada pada tahap penguasaan rendah. Murid ini masih menunjukkan huraian yang
kurang mendalam berbanding murid lain, namun skor pasca tetap meningkat berbanding

ujian pra.

Dapatan ujian pasca secara keseluruhan menunjukkan bahawa murid telah berjaya
menguasai kemahiran asas hingga lanjutan dalam penulisan perenggan karangan
perbahasan. Hal ini jelas apabila murid dapat menghasilkan perenggan yang lengkap dan
tersusun mengikut urutan isi utama, isi sampingan, huraian, contoh serta ayat penegas,
berbanding ujian pra yang menunjukkan penulisan murid lebih bersifat ringkas, berulang
dan kurang mendalam. Peningkatan skor antara 20% hingga 30% selepas intervensi
menunjukkan bahawa perubahan pada tahap penguasaan kemahiran mengembangkan isi

secara terperinci dan sistematik.

Secara keseluruhannya, keputusan ujian pasca menunjukkan peningkatan skor bagi
semua murid berbanding ujian pra. Murid dapat menghasilkan perenggan yang lebih
lengkap, tersusun dan mengandungi elemen isi, huraian dan contoh yang lebih jelas.
Dapatan ini juga menunjukkan bahawa murid mampu menulis perenggan dengan struktur

yang lebih konsisten selepas melalui tempoh intervensi.

4.3.3.1 Sokongan Dapatan Melalui Analisis Dokumen Ujian Pasca

Bagi menyokong dapatan kuantitatif ujian pasca, analisis dokumen terhadap skrip

karangan tiga orang murid telah dipilih untuk menunjukkan perubahan kualiti

perkembangan isi selepas intervensi dilaksanakan.

Gambar 4.4 : Petikan Skrip Karangan Murid Ujian Pasca Murid 3

Penterjemahan teks :
Kedua, kepesatan teknologi maklumat mengeratkan hubungan kita. Peribahasa tamil
menyatakan bahawa jangan jadi seperti burung yang terperangkap dalam sangkar, jadilah

seperti helang yang terbang ke mana-mana. Perumpamaan ini juga dinyatakan dalam
‘kondrai venthan’ oleh tokoh tamil ‘Auvaiyar’ sebagai adalah lebih baik kita hidup dengan
sanak saudara. Tetapi pada waktu Covid-19 sedang merebak tiada seorang pun yang berani
keluar rumah. Manusia menyorok dalam rumah sebab takut terkena jangkitan dan takut
mati. Di waktu beginilah kepesatan teknologi maklumat menolong manusia. Tidak kiralah
saudara atau rakan kita berada di seberang laut ataupun di sebelah rumah, kita tidak dapat
mendengar suara dan melihat muka sesiapa pun pada waktu Perintah Kawalan Pergerakan.
Pada waktu begini aplikasi teknologi maklumat seperti ‘Whatsapp”, ‘Telegram’ membantu
kita memperbaharui hubungan yang lama terputus. Maka, tidak dapat dinafikan bahawa
teknologi maklumat memainkan peranan penting dalam meningkatkan hubungan sesama
manusia.

Berdasarkan analisa dokumen murid 1, jelas menunjukkan bahawa murid telah
berjaya mengembangkan isi perenggan dengan lebih lengkap dan terperinci berbanding
penulisan dalam ujian pra. Murid bukan sahaja menyatakan isi utama bahawa teknologi
maklumat mengeratkan hubungan sesama manusia, malah turut menyokong huraian
tersebut dengan penggunaan peribahasa serta perbandingan yang relevan. Penggunaan

perumpamaan seperti keadaan manusia yang “terperangkap dalam sangkar” menunjukkan

keupayaan murid mengolah idea secara lebih kreatif dan bermakna.

Selain itu, murid turut mengaitkan isi dengan situasi sebenar semasa tempoh Covid-
19 dan Perintah Kawalan Pergerakan (PKP). Huraian yang diberikan bukan lagi bersifat
umum, sebaliknya disokong dengan contoh khusus seperti penggunaan aplikasi
“WhatsApp” dan “Telegram” untuk berhubung dengan ahli keluarga dan rakan. Contoh
yang digunakan adalah relevan dengan konteks kehidupan sebenar dan mampu
mengukuhkan huraian yang dibina. Berdasarkan petikan, murid telah mula
mengaplikasikan kemahiran memberi contoh yang tepat dan berfungsi sebagai bukti

sokongan kepada isi.

Dari segi struktur perenggan, murid juga telah menunjukkan perkembangan yang
lebih sistematik dengan jelas memaparkan urutan isi, huraian, contoh dan ayat penegas.
Ayat-ayat yang digunakan lebih panjang, tersusun dan menunjukkan kesinambungan idea
yang baik. Ini menandakan bahawa murid telah memahami prinsip pembinaan perenggan
yang lengkap serta mampu mengaplikasikan kemahiran perkembangan isi secara lebih

berfokus.

Secara keseluruhannya, analisis dokumen bagi murid ini menunjukkan peningkatan
yang ketara dalam kemahiran mengembangkan isi selepas intervensi dilaksanakan.
Huraian yang dikemukakan lebih bernas, disokong dengan contoh yang konkrit serta
dihuraikan secara lebih mendalam. Perubahan ini menunjukkan perenggan murid selepas
intervensi lebih lengkap dan terperinci, dengan penggunaan contoh yang lebih spesifik

serta kesinambungan idea yang lebih jelas.

Gambar 4.5 : Petikan Skrip Karangan Murid Ujian Pasca Murid 15

Penterjemahan teks :

Seterusnya, teknologi maklumat juga banyak membantu dalam membolehkan proses
pembelajaran diteruskan walaupun berada di tempat masing-masing. Wabak besar
COVID-19 yang melanda dunia ibarat satu ketentuan takdir yang tidak dapat dielakkan.
Pada ketika itu, para murid tidak dapat mengikuti pembelajaran secara bersemuka dan
terpaksa berada di rumah. Namun demikian, teknologi maklumat telah menjadi sinar
harapan kepada mereka. Teknologi telah membuktikan bahawa pembelajaran masih boleh
diteruskan walaupun dari rumah. Sebagai contoh, para guru telah mengajar murid melalui
kelas dalam talian. Apabila guru mengajar menggunakan kaedah yang diminati oleh murid,
mereka akan turut serta dalam pembelajaran dengan penuh minat. Selain itu, apabila murid
menyertai aktiviti permainan yang berkaitan dengan pelajaran, tahap pemahaman mereka
terhadap sesuatu topik menjadi lebih mendalam. Hasil daripada usaha ini, dapat dilihat
bahawa pada tahun tersebut, peratus kelulusan murid dalam peperiksaan SPM turut
meningkat. Oleh itu, teknologi maklumat menjadi bukti terbaik bahawa kecemerlangan
dalam pendidikan masih boleh dicapai walaupun tanpa hadir secara fizikal ke sekolah.

Berdasarkan analisa dokumen karangan murid 2, murid menunjukkan peningkatan

yang ketara dalam aspek kesinambungan idea dan kohesi perenggan. Huraian yang

dikemukakan berkembang secara berperingkat iaitu bermula dengan pernyataan tentang
peranan teknologi dalam membolehkan pembelajaran diteruskan semasa pandemik Covid-
19, diikuti dengan penerangan tentang situasi murid yang terpaksa berada di rumah,
seterusnya disokong dengan contoh kelas dalam talian yang dilaksanakan oleh guru.
Susunan idea yang tersusun ini menunjukkan bahawa murid telah memahami keperluan

membina perenggan secara logik dan beraliran.

Selain itu, murid juga berjaya mengukuhkan huraian dengan penggunaan contoh
yang lebih khusus dan berfungsinya sebagai bukti sokongan. Contohnya, penglibatan
murid dalam kelas dalam talian, kaedah pengajaran yang diminati serta penyertaan dalam
aktiviti berunsur permainan telah dihuraikan dengan jelas sebagai faktor yang
meningkatkan minat dan pemahaman terhadap pelajaran. Ini menandakan bahawa murid
bukan lagi sekadar menyatakan pendapat secara umum, sebaliknya mampu mengaitkan

contoh dengan kesan pembelajaran yang berlaku.

Dari segi perkembangan perenggan, murid turut menampilkan ayat penegas yang
berfungsi menutup huraian dengan kemas melalui pernyataan tentang peningkatan peratus
kelulusan peperiksaan SPM. Penegasan ini memperlihatkan kebolehan murid merumuskan
isi secara mantap serta mengaitkan keseluruhan perbincangan dengan hasil yang konkrit.
Keupayaan ini menunjukkan peningkatan dalam kemahiran membina perenggan yang

lengkap dari segi struktur isi, huraian, contoh dan penegasan.

Secara keseluruhannya, analisis dokumen ini menunjukkan bahawa murid telah
menunjukkan peningkatan yang jelas dalam aspek kohesi, kesinambungan idea dan
kejelasan huraian selepas pelaksanaan intervensi. Huraian yang dibina menjadi lebih
tersusun, berfokus dan meyakinkan. Dapatan ini mengukuhkan lagi bukti bahawa
pendekatan pembelajaran masteri yang digabungkan dengan teknik PEEL telah membantu
murid meningkatkan keupayaan mereka membina perenggan karangan perbahasan yang

lebih matang dan sistematik.

Gambar 4.6 : Petikan Skrip Karangan Murid Ujian Pasca Murid 4

Penterjemahan teks :

Teknologi maklumat membantu kita mencari dan memperoleh maklumat dengan segera.
Pada zaman dahulu, perkara yang tidak diketahui diperoleh melalui siaran radio, berita
televisyen, akhbar dan juga dengan pergi ke perpustakaan untuk mencari serta membaca
bahan rujukan. Namun, pada masa kini, hanya dengan duduk di satu tempat dan dalam
sekelip mata, segala maklumat dapat diketahui dengan mudah. Sebagai contoh, dengan
menaip soalan melalui aplikasi seperti carian Google dan Chatgpt di telefon pintar, jawapan
dapat diperoleh dalam beberapa saat. Dalam kehidupan seharian, segala persoalan seperti

29 ¢

“apa”, “mengapa” dan “bagaimana” serta berita dari seluruh dunia dapat diakses dengan

cepat melalui teknologi maklumat masa kini. Hal ini membolehkan kita memperoleh lebih
banyak maklumat dalam masa yang singkat dan dengan kos yang lebih rendah.
Berdasarkan analisa dokumen murid, murid menunjukkan peningkatan yang jelas
dalam aspek ketepatan penggunaan contoh dan keupayaan mengaitkan isi dengan realiti
semasa. Murid bukan sahaja menyatakan bahawa teknologi maklumat membantu
memperoleh maklumat dengan cepat, malah turut membandingkan keadaan masa lalu dan
masa Kkini secara berstruktur. Perbandingan antara cara mendapatkan maklumat melalui
radio, televisyen, akhbar dan perpustakaan dengan penggunaan aplikasi seperti Google dan
ChatGPT memperlihatkan kematangan murid dalam mengolah isi secara kontekstual dan

relevan dengan perkembangan semasa.

Selain itu, murid juga menampilkan kepelbagaian contoh yang lebih kukuh dan
berfungsi sebagai bukti sokongan kepada huraian yang dikemukakan. Penggunaan aplikasi
khusus seperti Google dan ChatGPT menunjukkan bahawa murid bukan lagi memberi
contoh secara umum, sebaliknya mampu menamakan sumber teknologi sebenar yang
digunakan dalam kehidupan seharian. Hal ini menandakan bahawa murid telah menguasai

kemahiran memberi contoh yang spesifik, tepat dan menyokong isi secara berkesan.

Dari sudut perkembangan perenggan, murid turut mempamerkan kesinambungan
idea yang baik apabila huraian dimulakan dengan definisi umum, diikuti dengan
perbandingan zaman, seterusnya disokong dengan contoh dan diakhiri dengan kesan
terhadap kehidupan seharian. Susunan ini menunjukkan bahawa murid telah mampu

membina perenggan dengan aliran idea yang tersusun serta mempunyai kohesi yang lebih

mantap. Ayat-ayat yang digunakan juga lebih panjang, jelas dan menunjukkan

perkembangan makna yang berperingkat.

Secara keseluruhannya, analisis dokumen ini menunjukkan bahawa murid telah
berjaya meningkatkan keupayaan mereka dalam memilih contoh yang relevan, mengaitkan
isi dengan situasi semasa serta membina perenggan yang lebih matang selepas intervensi
dilaksanakan. Peningkatan ini selari dengan dapatan pendekatan pembelajaran masteri
yang digabungkan dengan teknik PEEL telah membantu murid bukan sahaja
mengembangkan isi secara sistematik, malah juga meningkatkan keupayaan mereka

mengaplikasikan contoh dunia sebenar dalam penulisan karangan perbahasan.

Kesimpulannya, analisis dokumen bagi ketiga-tiga petikan skrip karangan murid
dalam ujian pasca menunjukkan peningkatan yang konsisten dan menyeluruh dalam
kemahiran mengembangkan isi perenggan selepas intervensi dilaksanakan. Murid bukan
sahaja mampu menyatakan isi utama dengan lebih jelas, malah berjaya menghuraikan isi
secara lebih terperinci melalui ayat lanjutan yang berfokus serta disokong dengan contoh
yang relevan dan spesifik. Penggunaan contoh dunia sebenar seperti aplikasi “WhatsApp”,
“Telegram”, “Google” dan “ChatGPT” membuktikan bahawa murid telah mengaitkan

huraian dengan konteks semasa secara lebih matang.

Selain itu, aspek kohesi dan koheren perenggan turut menunjukkan perkembangan
yang positif. lIdea disusun secara berperingkat daripada pernyataan isi, diikuti dengan

huraian, contoh dan diakhiri dengan ayat penegas yang berfungsi merumuskan huraian



93

secara kemas. Perubahan ini menunjukkan bahawa murid telah menguasai struktur
pembinaan perenggan perbahasan dengan lebih sistematik berbanding sebelum intervensi,

yang sebelum ini didapati bersifat ringkas, berulang dan kurang mendalam.

Dari sudut kualiti huraian pula, murid telah menunjukkan kebolehan mengaitkan
sebab dan kesan, membuat perbandingan serta menggunakan kesimpulan yang lebih
mantap. Huraian yang dikemukakan menjadi lebih bernas, meyakinkan dan tidak lagi
bersifat deskriptif semata-mata. Secara keseluruhannya, rumusan gabungan ini selari
dengan dapatan pendekatan pembelajaran masteri yang digabungkan dengan teknik PEEL
yang diaplikasikan telah berjaya meningkatkan keupayaan murid dalam mengembangkan

isi perenggan secara berfasa, terancang dan berkesan.

4.3.4 Perbandingan Ujian Pra dan Ujian Pasca

Berdasarkan dapatan ujian pra yang menunjukkan tahap penguasaan murid berada pada
kategori sederhana rendah serta dapatan ujian pasca yang memperlihatkan peningkatan
yang ketara dalam aspek perkembangan isi, maka satu analisis perbandingan antara
keputusan ujian pra dan ujian pasca dijalankan. Perbandingan ini bertujuan untuk menilai
secara lebih menyeluruh tahap keberkesanan intervensi melalui pendekatan pembelajaran
masteri yang digabungkan dengan teknik PEEL terhadap peningkatan kemahiran murid

dalam mengembangkan isi karangan perbahasan.

Rajah 4.6: Perbandingan Skor Ujian Pra dan Ujian Pasca

Perbandingan Skor Ujian Pra dan Ujian Pasca

Perbandingan antara keputusan ujian pra dan ujian pasca murid menunjukkan
peningkatan yang sangat ketara dalam penguasaan kemahiran mengembangkan isi
karangan perbahasan selepas pelaksanaan pendekatan pembelajaran masteri yang
digabungkan dengan teknik PEEL. Analisis ini amat penting kerana ia memberikan
gambaran jelas tentang keberkesanan intervensi yang dijalankan serta tahap perubahan
kemahiran murid selepas melalui proses pembelajaran yang lebih sistematik, tersusun dan

berfasa.

Secara keseluruhan, skor min murid meningkat daripada 49.67% semasa ujian pra
kepada 72.47% dalam ujian pasca. Peningkatan sebanyak 22.80 mata ini merupakan

peningkatan yang besar dan jelas. Hal ini menggambarkan bahawa murid telah menguasai

kaedah mengembangkan isi dengan lebih baik setelah mengikuti modul pembelajaran
berdasarkan pendekatan pembelajaran masteri. Peningkatan min ini bukan sahaja
menunjukkan perubahan pada tahap pengetahuan murid, tetapi turut mencerminkan
peningkatan dalam kefahaman, keupayaan aplikasi, pembentukan huraian dan kemahiran

menetapkan contoh yang relevan.

Peningkatan skor individu juga jelas menunjukkan kesan positif intervensi. Semua
15 orang murid menunjukkan peningkatan skor sekurang-kurangnya 20%, dan
sebahagiannya meningkat sehingga 30%. Dalam ujian pra, tiada seorang pun murid
memperoleh skor melebihi 60%; namun dalam ujian pasca, hampir semua murid berada
dalam julat 70% ke atas. Peratus ini menunjukkan bahawa mereka telah berjaya menguasai

kemahiran mengembangkan isi sebagaimana yang ditetapkan dalam objektif pembelajaran.

Secara keseluruhan, skor min meningkat daripada 49.67% (ujian pra) kepada
72.47% (ujian pasca), iaitu peningkatan sebanyak 22.80 mata. Dari segi skor individu,
semua 15 orang murid menunjukkan peningkatan antara 21% hingga 25%, dan julat skor
berubah daripada 45%-55% (ujian pra) kepada 68%—79% (ujian pasca). Dari aspek kualiti
penulisan, skrip ujian pasca menunjukkan perenggan murid lebih panjang dan lebih
lengkap, dengan susunan isi, huraian, contoh dan ayat penegas yang lebih konsisten

berbanding ujian pra.

4.4 Rumusan

Bab ini membentangkan dapatan kajian berdasarkan dua instrumen utama, iaitu temu bual
guru serta ujian pra dan ujian pasca murid, di samping dapatan PdPc lapan minggu
intervensi. Secara keseluruhan, dapatan kualitatif daripada temu bual lima orang guru
Bahasa Tamil menunjukkan lima tema masalah utama murid dalam penulisan karangan
perbahasan, iaitu ketidakupayaan mengembangkan isi, kesukaran menyusun huraian
mengikut format, kekurangan kosa kata, kegagalan memberikan contoh atau bukti

sokongan, serta kelemahan tatabahasa dan struktur ayat.

Dapatan kuantitatif ujian pra menunjukkan tahap penguasaan awal murid berada
pada kategori sederhana rendah dengan skor min sebanyak 49.67%, dan skor individu
berada dalam julat 45% hingga 55%. Analisis dokumen ujian pra turut menunjukkan corak
penulisan yang cenderung menyatakan isi secara umum, dengan huraian yang ringkas serta

contoh yang tidak spesifik.

Seterusnya, dapatan PdPc berasaskan pendekatan pembelajaran masteri yang
digabungkan dengan teknik PEEL menunjukkan pola peningkatan skor min mingguan
yang beransur-ansur sepanjang lapan minggu, daripada 53.20% (Minggu 1) kepada
67.80% (Minggu 8). Carta garis yang dipaparkan memperlihatkan peningkatan skor min
daripada 49.67% (ujian pra) kepada 67.80% (Minggu 8), dan seterusnya meningkat kepada

72.47% (ujian pasca).

Dapatan ujian pasca menunjukkan skor individu berada dalam julat 68% hingga
79% dengan skor min sebanyak 72.47%. Analisis dokumen ujian pasca pula menunjukkan
perenggan murid lebih lengkap dan tersusun, dengan penggunaan contoh yang lebih

spesifik serta kesinambungan idea yang lebih jelas berbanding ujian pra.

Akhir sekali, perbandingan ujian pra dan ujian pasca menunjukkan semua 15 orang
murid mencatat peningkatan skor antara 21% hingga 25%, dan skor min meningkat
sebanyak 22.80 mata. Secara rumusannya, Bab 4 memaparkan dapatan kualitatif
berdasarkan tema masalah murid, dapatan kuantitatif berdasarkan skor ujian pra dan pasca,

serta dapatan PdPc mingguan sepanjang tempoh intervensi.

BAB 5

PERBINCANGAN

5.1 Pengenalan

Bab ini mengemukakan perbincangan mendalam terhadap dapatan kajian yang telah
dihuraikan secara terperinci dalam Bab 4 dengan menumpukan kepada proses pentafsiran,
penghuraian serta justifikasi akademik berdasarkan objektif kajian yang telah digariskan
sejak awal penyelidikan. Perbincangan ini berasaskan analisis faktor-faktor pedagogi dan
kognitif yang menyumbang kepada perubahan pencapaian murid selepas pelaksanaan
pendekatan pembelajaran masteri berpandukan teknik PEEL dalam pengajaran penulisan

karangan perbahasan bahasa Tamil.

Secara khusus, bab ini menghubungkaitkan dapatan kajian dengan kerangka teori
dan sorotan literatur bagi memperlihatkan kesepadanan antara hasil penyelidikan dengan
sokongan berdasarkan data dan bukti kajian yang telah dibincangkan dalam bab-bab
terdahulu. Perbincangan ini bukan sahaja memberi penjelasan tentang peningkatan prestasi
murid dari sudut pencapaian kuantitatif, malah turut meneliti perubahan kualitatif dari
aspek penguasaan struktur huraian, pengembangan isi, kebolehan menghuraikan idea, serta

keupayaan murid menggunakan contoh dan penegasan secara lebih berkesan.

Selain itu, bab ini turut merangkumi rumusan dapatan kajian mengikut objektif
yang telah ditetapkan, diikuti dengan perbincangan kritikal bagi setiap dapatan tersebut.
Perbincangan ini akhirnya dirumuskan dalam satu kesimpulan menyeluruh bagi
menyerlahkan sumbangan kajian terhadap pengajaran kemahiran menulis, khususnya
penulisan karangan perbahasan bahasa Tamil di peringkat sekolah menengah, serta

implikasinya terhadap amalan pedagogi secara lebih luas.

5.2 Rumusan Dapatan Kajian

Bahagian ini merumuskan dapatan kajian yang telah dihuraikan secara terperinci dalam
Bab 4 berdasarkan empat sumber utama pengumpulan data iaitu temu bual bersama guru,
keputusan ujian pra, keputusan ujian pasca serta analisis dokumen penulisan murid.
Kesemua sumber data ini digabungkan bagi memberikan gambaran yang menyeluruh

tentang tahap penguasaan murid dalam aspek perkembangan isi karangan perbahasan

sebelum intervensi dijalankan serta perubahan yang berlaku selepas pelaksanaan
pendekatan pembelajaran masteri berpandukan teknik PEEL. Pendekatan menggabungkan
data temu bual, skrip karangan dan ujian pra—pasca ini selari dengan amalan kajian
penulisan argumentatif semasa yang menilai kedua-dua dimensi kuantitatif dan kualitatif

penulisan murid (Johan, 2024; Mallahi, 2024; Sobari et al., 2024).

Rumusan dapatan ini disusun berdasarkan objektif kajian agar setiap aspek yang
dikaji dapat dihuraikan secara sistematik dan selari dengan fokus penyelidikan. Melalui
rumusan ini, masalah utama yang dihadapi murid dalam penulisan karangan perbahasan
dapat dikenal pasti dengan jelas, di samping menilai kesan intervensi yang dilaksanakan
terhadap peningkatan pencapaian serta kualiti penulisan murid secara keseluruhan

(Hikmah et al., 2023; Saprina et al., 2021).

5.2.1 Rumusan Dapatan Temu Bual Guru

Dapatan temu bual yang dijalankan bersama lima orang guru bahasa Tamil menunjukkan
bahawa murid masih berhadapan dengan pelbagai kelemahan yang ketara dalam kemahiran
mengembangkan isi karangan perbahasan. Antara masalah utama yang dikenal pasti
merangkumi ketidakupayaan murid untuk menghuraikan isi secara mendalam, kesukaran
menyusun huraian mengikut format yang betul, kekangan perbendaharaan kata, kegagalan
memberikan contoh atau bukti sokongan yang relevan, serta kelemahan dalam penggunaan

tatabahasa dan struktur ayat yang gramatis.



101

Guru-guru turut menjelaskan bahawa sebahagian besar murid hanya mampu
menyatakan isi secara ringkas tanpa diikuti dengan huraian yang meyakinkan. Murid juga
didapati gagal menghubungkaitkan isi dengan sebab dan kesan secara logik serta kurang
berupaya memberikan contoh yang tepat untuk menyokong huraian yang dikemukakan.
Selain itu, terdapat juga kecenderungan murid untuk mencampurkan gaya bahasa lisan
dengan bahasa penulisan formal, yang menyebabkan huraian yang dibina kelihatan tidak

matang, kurang kemas dan tidak tersusun dengan baik.

Dapatan temu bual ini turut menunjukkan bahawa kekurangan kosa kata merupakan
antara faktor penting yang mengehadkan keupayaan murid untuk memperluas idea dan
menyampaikan huraian secara lebih berkesan. Kekangan ini menyebabkan murid sukar
memilih perkataan yang tepat untuk menghuraikan isi dengan lebih mendalam, sekali gus

menjejaskan kejelasan serta impak penulisan mereka.

Secara keseluruhannya, dapatan daripada temu bual guru memperlihatkan bahawa
kelemahan dalam perkembangan isi karangan perbahasan bukan sahaja berpunca daripada
kekurangan pengetahuan semata-mata, malah turut melibatkan aspek kemahiran bahasa,
kekurangan latihan yang berstruktur serta kurang pendedahan terhadap teknik penulisan
yang sistematik. Corak kelemahan ini adalah selari dengan dapatan kajian terdahulu yang
melaporkan masalah serupa dalam penulisan esei argumentatif, termasuk kelemahan
huraian, ketiadaan bukti sokongan dan penggunaan bahasa yang tidak matang (Hikmah et

al., 2023; Saprina et al., 2021; Mohamed Mokhtar et al., 2020; Perumal & Vittyavathy,

2021; Rajendran etal., 2021). Keadaan ini mengesahkan keperluan kepada satu pendekatan
pengajaran yang lebih tersusun dan berpandukan intervensi yang sesuai bagi membantu

murid mengatasi kelemahan tersebut.

5.2.2 Rumusan Dapatan Ujian Pra

Keputusan ujian pra menunjukkan bahawa tahap penguasaan awal murid dalam kemahiran
mengembangkan isi karangan perbahasan berada pada tahap yang masih lemah iaitu dalam
kategori sederhana rendah. Skor murid hanya berada dalam julat antara 45% hingga 55%,
dengan nilai purata sebanyak 49.67%. Tiada seorang pun murid yang memperoleh markah
melebihi 60%, sekali gus menunjukkan bahawa majoriti murid belum menguasai

kemahiran pengembangan isi dengan baik sebelum intervensi dilaksanakan.

Analisis terhadap corak penulisan murid dalam ujian pra mendapati bahawa
kebanyakan murid hanya mampu menyatakan isi utama secara asas tanpa disertakan
dengan huraian yang mantap, contoh yang relevan serta penegasan yang jelas. Perenggan
yang dibina didapati bersifat ringkas, berulang-ulang dan tidak berkembang secara logik.
Idea yang dikemukakan sering terhenti pada peringkat penyataan sahaja tanpa dilanjutkan
dengan penerangan yang lebih mendalam. Selain itu, murid turut menunjukkan kelemahan
dalam membina ayat lanjutan serta menghubungkan idea secara koheren antara satu ayat

dengan ayat yang lain, menyebabkan kesinambungan huraian menjadi lemah.

Secara keseluruhannya, dapatan ujian pra memperlihatkan bahawa murid masih
belum menguasai struktur penulisan perenggan huraian dengan berkesan. Kelemahan ini
menandakan bahawa murid memerlukan satu bentuk intervensi pedagogi yang lebih
sistematik, berfasa dan berpandukan teknik yang jelas bagi membantu mereka
mengembangkan isi karangan perbahasan secara lebih terancang, matang dan berkesan.
Keputusan ini sejajar dengan penemuan kajian lepas yang menunjukkan murid sering gagal
memanjangkan idea, mengekalkan koheren perenggan dan menggunakan sokongan bukti
yang mencukupi dalam penulisan argumentatif (Johan, 2024; Mallahi, 2024; Sobari et al.,

2024; Saprina et al., 2021).

5.2.3 Rumusan Dapatan Ujian Pasca

Keputusan ujian pasca menunjukkan bahawa berlaku peningkatan yang sangat ketara
dalam prestasi murid selepas pelaksanaan intervensi melalui pendekatan pembelajaran
masteri berpandukan teknik PEEL. Skor yang dicapai oleh murid berada dalam lingkungan
68% hingga 79%, dengan nilai purata sebanyak 72.47%. Peningkatan ini memperlihatkan
bahawa semua murid menunjukkan lonjakan prestasi antara 20% hingga 30% berbanding

keputusan yang diperoleh dalam ujian pra.

Sebahagian besar murid telah berjaya mencapai tahap penguasaan yang baik dalam
pembinaan perenggan perbahasan selepas intervensi dijalankan. Murid bukan sahaja dapat

menyatakan isi dengan lebih jelas, malah mampu mengembangkan isi secara lebih



104

sistematik melalui penggunaan ayat lanjutan yang tersusun, contoh yang lebih relevan serta
ayat penegas yang lebih mantap. Dari segi struktur penulisan pula, perenggan yang
dihasilkan selepas intervensi menunjukkan susunan idea yang lebih teratur, tersusun secara
logik serta mempunyai kesinambungan yang lebih jelas antara satu ayat dengan ayat yang
seterusnya.

Secara keseluruhannya, dapatan ujian pasca ini menunjukkan bahawa pendekatan
pembelajaran yang dilaksanakan telah memberi kesan yang sangat positif terhadap
keupayaan murid dalam mengembangkan isi karangan perbahasan. Peningkatan yang
berlaku bukan sahaja melibatkan aspek penyataan isi, malah merangkumi keupayaan
menghuraikan idea, menggunakan contoh yang bertepatan serta membentuk penegasan
huraian yang lebih berkesan dan meyakinkan. Dapatan ini selari dengan kajian-kajian
intervensi yang menunjukkan bahawa pendekatan pembelajaran masteri mampu
meningkatkan pencapaian murid secara jelas apabila pengajaran disusun secara berfasa
dengan penekanan kepada penguasaan sepenuhnya sebelum beralih ke topik baharu
(Nurdani et al., 2021; Naquiah Nahar et al., 2022; Akinpelu et al., 2024; Mohamad, 2024;

Education Endowment Foundation, 2024).

5.2.4 Rumusan Dapatan Analisis Dokumen Penulisan Murid

Analisis terhadap dokumen penulisan murid sebelum dan selepas pelaksanaan intervensi

memperlihatkan perubahan yang ketara dari segi kualiti penulisan yang dihasilkan. Dalam

ujian pra, kebanyakan penulisan murid didapati bersifat umum, cetek dan kurang

berkembang. Huraian yang diberikan selalunya tidak disokong oleh contoh yang khusus
atau situasi yang jelas, manakala ayat penegas pula sering gagal menunjukkan hubungan
yang kukuh dengan isi utama perenggan. Keadaan ini menyebabkan perenggan yang
dihasilkan kelihatan lemabh, tidak meyakinkan dan kurang mantap dari sudut penghuraian.
Sebaliknya, selepas intervensi dilaksanakan, analisis terhadap skrip ujian pasca
menunjukkan peningkatan yang sangat jelas dalam kebolehan murid membina perenggan
perbahasan yang lebih terancang. Murid dapat menyatakan isi dengan lebih jelas dan fokus,
seterusnya menghuraikan isi tersebut melalui ayat lanjutan yang lebih relevan dan logik.
Huraian yang dikemukakan turut disokong dengan contoh-contoh yang lebih konkrit dan
sesuai dengan konteks, di samping diakhiri dengan ayat penegasan yang lebih tepat dan

berkesan.

Selain itu, penggunaan penanda wacana dalam penulisan murid juga menunjukkan
peningkatan yang jelas. Penanda wacana tidak lagi digunakan secara rawak, sebaliknya
berfungsi dengan lebih tersusun untuk menghubungkan idea antara ayat dan antara
perenggan. Keadaan ini membuktikan bahawa murid telah mula menguasai kemahiran
membina kesinambungan idea secara lebih koheren dan teratur dalam penulisan karangan
perbahasan mereka. Perubahan ini adalah sejajar dengan dapatan kajian yang menunjukkan
bahawa penggunaan strategi berstruktur dan latihan berfokus membantu meningkatkan
kejelasan, koheren dan penggunaan penanda wacana dalam penulisan murid, termasuk
dalam konteks Bahasa Tamil (Perumal & Vittyavathy, 2021; Rajendran et al., 2021;
Sivanadhan & Thiagu, 2020; M.Menu, 2021; Sobari et al., 2024; Anusia & Muniisvaran,

2024).

5.2.5 Rumusan Keseluruhan Dapatan Kajian

Secara keseluruhannya, dapatan kajian ini jelas menunjukkan bahawa sebelum intervensi
dilaksanakan, murid menghadapi kelemahan yang serius dan berterusan dalam kemahiran
mengembangkan isi karangan perbahasan. Kelemahan ini bukan sahaja melibatkan
ketidakupayaan membina isi utama yang mantap, malah turut merangkumi kelemahan
dalam menghuraikan isi secara mendalam, kegagalan memberikan contoh yang relevan
serta ketidakcekapan membentuk struktur perenggan yang tersusun dan koheren.
Keputusan ujian pra, analisis dokumen penulisan murid serta dapatan temu bual bersama
guru-guru bahasa Tamil saling menyokong antara satu sama lain, sekali gus selari dengan
dapatan masalah ini bersifat menyeluruh dan memerlukan satu bentuk intervensi
pengajaran yang lebih terancang, sistematik dan berfasa. Dapatan ini selari dengan
gambaran umum yang dikemukakan dalam kajian-kajian lepas berkaitan penulisan
karangan Bahasa Tamil dan esei argumentatif yang turut melaporkan cabaran murid dalam
menjana idea, membina huraian dan menghasilkan penulisan yang koheren (Perumal &
Vittyavathy, 2021; Rajendran et al., 2021; Johan, 2024; Mallahi, 2024; Anusia &

Muniisvaran, 2024).

Selepas pelaksanaan pendekatan pembelajaran masteri berpandukan teknik PEEL,
murid menunjukkan peningkatan yang ketara dan konsisten dari segi prestasi akademik
serta kualiti penulisan yang dihasilkan. Murid bukan sahaja berjaya memperoleh skor yang
lebih tinggi dalam ujian pasca, malah turut memperlihatkan perubahan yang jelas dalam

cara mereka membina perenggan huraian yang lebih matang, teratur dan meyakinkan.

Perubahan ini mengukuhkan dapatan kajian terdahulu yang menegaskan kepentingan
pendekatan berasaskan penguasaan dan penggunaan strategi penulisan berstruktur dalam
meningkatkan kemahiran menulis murid (Nurdani et al., 2021; Akinpelu et al., 2024;

Perumal & Vittyavathy, 2021; Vikneswary Rengasamy & Suthagar Narasuman, 2022).

Rumusan dapatan ini menunjukkan bahawa Objektif Kajian 1 telah dicapai melalui
temu bual guru yang mengenal pasti masalah murid, Objektif Kajian 2 telah direalisasikan
melalui pelaksanaan PdPc berasaskan pembelajaran masteri berpandukan PEEL sepanjang
lapan minggu, manakala Objektif Kajian 3 dibuktikan melalui peningkatan skor ujian pra—

pasca serta perubahan kualitatif dalam analisis dokumen penulisan murid.

5.3 Perbincangan

Bahagian ini membincangkan dapatan kajian secara lebih mendalam dengan meneliti aspek
pedagogi, kognitif serta struktur pengajaran yang menyumbang kepada kejayaan
pelaksanaan pendekatan pembelajaran masteri berpandukan teknik PEEL dalam
meningkatkan kemahiran perkembangan isi karangan perbahasan bahasa Tamil dalam
kalangan murid tingkatan Lima. Perbincangan ini dibuat secara kritis dengan mengaitkan
dapatan kajian semasa dengan sorotan literatur yang telah dibincangkan dalam Bab 2 bagi
memastikan dapatan yang diperoleh bukan sahaja jelas secara empirikal, malah disokong

secara teori dan saintifik.

Melalui perbincangan ini, ciri-ciri utama pendekatan pembelajaran masteri seperti
penguasaan berperingkat, pemantauan berterusan, maklum balas segera serta pemulihan
sistematik diteliti bagi menjelaskan sumbangannya dalam membantu murid membina
kemahiran menulis huraian secara lebih terancang dan bermakna. Dalam masa yang sama,
peranan teknik PEEL sebagai alat penstrukturan idea turut dihuraikan bagi menjelaskan
perubahan ketara yang ditunjukkan dalam kualiti huraian, penggunaan contoh serta

pembinaan ayat penegas dalam perenggan murid.

5.3.1 Keberkesanan Pendekatan Pembelajaran Masteri terhadap Penguasaan

Kemahiran Mengembangkan Isi

Peningkatan skor ujian pasca yang jelas dalam kajian ini membuktikan bahawa pendekatan
pembelajaran masteri berfungsi dengan berkesan sebagai satu kerangka pedagogi yang
menekankan penguasaan berperingkat, latihan berpandu, pemantauan berterusan serta
pemulihan secara sistematik. Pendekatan ini memberi peluang kepada murid untuk benar-
benar menguasai sesuatu kemahiran sebelum dibenarkan beralih kepada tahap seterusnya.
Keadaan ini secara langsung telah membantu murid membina kefahaman yang lebih kukuh

terhadap struktur perenggan huraian dan cara mengembangkan isi secara tersusun.

Keberkesanan ini selari dengan dapatan kajian Nurdani et al. (2021) yang
menunjukkan bahawa pelaksanaan pendekatan pembelajaran masteri secara berfasa

berjaya meningkatkan peratus kelulusan murid daripada 92% kepada 100% melalui

beberapa kitaran intervensi. Dapatan tersebut mengukuhkan lagi pandangan bahawa
pendekatan pembelajaran masteri bukan sahaja berkesan meningkatkan pencapaian
akademik, malah mampu memperkukuh asas penguasaan kemahiran secara berperingkat

dalam tempoh masa tertentu.

Selain itu, kajian Naquiah Nahar et al. (2022) turut menyokong dapatan kajian ini
dengan menegaskan bahawa pendekatan pembelajaran masteri berupaya meningkatkan
kefahaman murid melalui pengajaran yang disusun secara bertahap daripada aras mudah
kepada aras sukar, di samping memastikan penguasaan benar-benar berlaku sebelum murid
diperkenalkan dengan topik yang baharu. Dalam konteks kajian ini, murid yang sebelum
ini gagal membina perenggan huraian secara terancang telah menunjukkan keupayaan
mengembangkan isi dengan lebih sistematik selepas mengikuti latihan berasaskan

pendekatan masteri berpandukan teknik PEEL.

Kajian Akinpelu et al. (2024) pula mengesahkan bahawa pendekatan pembelajaran
masteri berkesan dalam meningkatkan pencapaian akademik serta mengurangkan jurang
pencapaian antara murid berprestasi rendah, sederhana dan tinggi. Penemuan ini adalah
selari dengan dapatan kajian semasa yang menunjukkan bahawa semua kategori murid
tanpa mengira tahap awal telah memperlihatkan peningkatan yang konsisten dalam
kemahiran mengembangkan isi. Hal ini membuktikan bahawa pendekatan pembelajaran

masteri bersifat inklusif dan tidak tertumpu kepada golongan murid tertentu sahaja.

Seterusnya, dapatan Mohamad (2024) turut membuktikan bahawa pendekatan
pembelajaran masteri membantu meningkatkan bukan sahaja pencapaian akademik, malah
turut memupuk minat, keyakinan diri serta kemahiran berfikir aras tinggi dalam kalangan
murid. Keadaan ini turut dapat diperhatikan dalam kajian ini apabila murid menunjukkan
keyakinan yang lebih tinggi untuk menghuraikan isi, memberikan contoh yang relevan
serta membina ayat penegas yang lebih matang. Oleh itu, jelas bahawa pendekatan
pembelajaran masteri bukan sekadar meningkatkan prestasi akademik, malah turut

membentuk keupayaan kognitif murid secara menyeluruh.

Sebagai sokongan tambahan, laporan Education Endowment Foundation (2024)
turut menegaskan bahawa pendekatan pembelajaran masteri berupaya meningkatkan kadar
penguasaan murid secara signifikan melalui pengajaran berasaskan penguasaan, maklum
balas berterusan serta pembetulan segera. Dapatan ini mengukuhkan lagi kesimpulan
bahawa pendekatan pembelajaran masteri merupakan satu strategi pedagogi yang berkesan
dalam membantu murid membina kemahiran mengembangkan isi karangan secara lebih

tersusun dan berfokus.

5.3.2 Peranan Teknik PEEL dalam Struktur Perkembangan Isi

Peningkatan kualiti perenggan murid selepas pelaksanaan intervensi membuktikan bahawa

teknik PEEL berfungsi sebagai satu alat penstrukturan kognitif yang sistematik bagi

membantu murid menyusun huraian secara lebih logik dan teratur. Sebelum intervensi,

murid cenderung menulis perenggan secara rawak tanpa susunan yang jelas, namun selepas
pendedahan kepada teknik PEEL, murid didapati lebih terarah dalam membina perenggan
berdasarkan urutan Penyataan Isi, Huraian, Contoh dan Penegasan. Struktur yang jelas ini
membantu murid memahami fungsi setiap ayat dalam perenggan dan memastikan idea

yang disampaikan berkembang secara berperingkat.

Peranan teknik PEEL ini adalah selari dari segi fungsi dengan dapatan kajian
M.Menu (2021) yang menunjukkan bahawa pendekatan Nunnia Vaasippu (close reading)
membantu murid mengenal pasti kehendak soalan, menjana isi, membina peta minda serta
menghasilkan perenggan yang lebih koheren dan bernas. Begitu juga dengan kajian
Sivanadhan dan Thiagu (2020) yang membuktikan bahawa penggunaan Teknik Empat
Fasa membantu murid membina perenggan secara berstruktur melalui fasa perancangan,
peluasan idea, pengolahan dan peneguhan, sekali gus meningkatkan kejelasan dan

kesinambungan huraian.

Dalam konteks kajian ini, teknik PEEL memainkan fungsi yang setara sebagai satu
alat pemetaan idea dan kawalan struktur huraian. Teknik ini membimbing murid untuk
mengekalkan fokus perenggan, memastikan setiap isi dihuraikan dengan teratur, disokong
bukti yang relevan serta diakhiri dengan ayat penegas yang mengukuhkan huraian. Dengan
itu, setiap perenggan yang dihasilkan dapat memenuhi ciri sebuah perenggan huraian yang

lengkap, tersusun dan meyakinkan.

Sebagai sokongan tambahan dalam konteks mutakhir, kajian Perumal dan
Vittyavathy (2021) turut membuktikan bahawa penggunaan peta pemikiran i-Think dalam
pengajaran penulisan Bahasa Tamil membantu murid mengembangkan idea secara lebih
sistematik, berurutan dan koheren. Dapatan ini mengukuhkan lagi bahawa penggunaan
rangka struktur visual dan kognitif seperti PEEL memainkan peranan yang penting dalam

membentuk perenggan huraian yang lebih matang, fokus dan berkesan.

5.3.3 Peningkatan Keupayaan Menghasilkan Huraian dan Contoh Relevan

Masalah utama yang dikenal pasti dalam penulisan murid sebelum intervensi ialah
kegagalan menghuraikan isi dengan baik serta kelemahan dalam memberikan contoh yang
berfungsi sebagai bukti sokongan huraian. Kebanyakan murid hanya menyatakan isi secara
umum tanpa penghuraian sebab-akibat yang jelas dan tanpa sokongan contoh yang konkrit.
Selepas intervensi dilaksanakan, murid menunjukkan peningkatan yang ketara dalam
pembinaan ayat lanjutan, penghuraian yang lebih matang serta penggunaan contoh yang

berpaksikan situasi sebenar dan pengalaman harian.

Dapatan ini adalah selari dengan kajian Perumal dan Vittyavathy (2021) yang
membuktikan bahawa penggunaan peta pemikiran i-Think membantu murid menyusun isi
secara sistematik dan menghubungkan idea utama dengan sokongan huraian dalam
penulisan Bahasa Tamil. Selain itu, kajian Rajendran, Mohan dan Ponnampalam (2021)
turut mengesahkan bahawa pendekatan membaca kritis bukan sahaja meningkatkan

penggunaan kosa kata baharu, malah membantu membentuk struktur perenggan yang lebih

teratur serta meningkatkan keupayaan murid menghuraikan isi secara lebih matang dan

bernas.

Dalam konteks penulisan argumentatif secara umum, kajian Saprina, Rosyid dan
Suryanti (2021) menunjukkan bahawa kelemahan utama murid terletak pada
ketidakupayaan mengembangkan idea secara mendalam dan memberikan sokongan contoh
yang mantap, khususnya dalam esei argumentatif. Walau bagaimanapun, selepas murid
dalam kajian ini dilatih menggunakan teknik PEEL, mereka didapati lebih mampu
menghuraikan isi melalui ayat lanjutan yang berfungsi serta menyokong huraian dengan

contoh yang lebih relevan dan kontekstual.

Hal ini menunjukkan bahawa penguasaan huraian dan contoh tidak berlaku secara
spontan atau semula jadi, sebaliknya memerlukan latihan berpandu yang sistematik dan
berterusan. Keberkesanan teknik PEEL dalam kajian ini membuktikan bahawa struktur
yang jelas mampu membantu murid membina huraian yang lebih mendalam dan bermakna
serta menyokong huraian dengan contoh yang lebih relevan dan meyakinkan, selari dengan
dapatan kajian terkini berkaitan pengajaran esei argumentatif (Johan, 2024; Sobari et al.,

2024).

5.3.4 Perubahan Keupayaan Berfikir Kritis dalam Pembinaan Huraian

Peningkatan penggunaan ayat sebab-akibat, contoh kritis serta penanda wacana dalam
karangan murid selepas pelaksanaan intervensi menunjukkan bahawa mereka telah mula
mempamerkan elemen pemikiran kritis dalam penulisan huraian. Murid bukan lagi sekadar
menyatakan pendapat secara umum, sebaliknya mula mengemukakan huraian yang
disokong dengan alasan, justifikasi serta contoh yang bersesuaian dengan konteks isu yang
dibincangkan. Perubahan ini menepati ciri utama penulisan argumentatif yang menuntut

keupayaan penaakulan, penilaian bukti dan pembentukan hujah yang logik.

Dapatan ini adalah selari dengan kajian Johan (2024) yang mendapati bahawa tahap
pemikiran kritis murid dalam esei argumentatif meningkat secara signifikan apabila murid
dilibatkan dalam aktiviti penulisan yang menuntut penghuraian berfokus, penaakulan
sebab-akibat dan sokongan bukti yang jelas. Johan turut menegaskan bahawa struktur
penulisan yang sistematik memainkan peranan penting dalam membantu murid membina

huraian yang lebih kritis dan matang.

Di samping itu, kajian Mallahi (2024) pula menunjukkan bahawa kelemahan utama
dalam esei argumentatif murid EFL berpunca daripada kegagalan menggunakan strategi
huraian, bukti sokongan serta huraian balas secara berkesan. Keadaan ini didapati
menyebabkan esei yang dihasilkan bersifat deskriptif semata-mata tanpa elemen pemikiran

kritis yang mendalam. Dalam kajian ini, kelemahan tersebut berjaya dikurangkan melalui

latihan PEEL yang mewajibkan setiap isi disokong dengan penghuraian dan bukti yang

jelas.

Selain itu, peningkatan penggunaan penanda wacana secara lebih tepat dan
berfungsi selepas intervensi turut mencerminkan perkembangan keupayaan berfikir aras
tinggi murid dalam menyusun hujah secara koheren. Dapatan ini turut disokong oleh kajian
Sobari et al. (2024) yang membuktikan bahawa penggunaan struktur linguistik seperti
konjungsi dan penanda wacana memainkan peranan penting dalam pembentukan

pemikiran logik dan kesinambungan hujah dalam penulisan karangan perbahasan.

Dalam kajian ini, teknik PEEL bukan sahaja berfungsi sebagai alat penstrukturan
penulisan, malah berperanan sebagai satu alat pembentukan disiplin berfikir yang melatih
murid berhujah secara logik, beralasan serta disokong dengan bukti yang relevan.
Pendekatan ini selari dengan dapatan Perez dan Verdin (2023) yang membuktikan bahawa
pendekatan pembelajaran berasaskan penguasaan membantu membentuk growth mindset,
meningkatkan daya tahan kognitif serta menggalakkan murid menilai semula hujah mereka

secara reflektif dan kritis.

Secara keseluruhannya, dapatan kajian ini membuktikan bahawa gabungan
pendekatan pembelajaran masteri dengan teknik PEEL bukan sahaja meningkatkan
kemabhiran struktur penulisan murid, malah turut menyumbang secara langsung kepada
perkembangan pemikiran kritis dalam pembinaan huraian karangan perbahasan yang lebih

matang, rasional dan berasaskan bukti.

5.3.5 Keseragaman Peningkatan dalam Kalangan Murid Lemah, Sederhana dan Baik

Dapatan kajian ini membuktikan bahawa semua murid menunjukkan peningkatan prestasi
tanpa mengira tahap pencapaian awal sama ada lemah, sederhana atau baik. Keadaan ini
membuktikan bahawa pendekatan pembelajaran masteri bersifat inklusif dan mampu
memberi manfaat kepada semua kategori murid. Dapatan ini adalah selari dengan kajian
Akinpelu et al. (2024) yang menunjukkan bahawa pendekatan pembelajaran masteri
berupaya mengurangkan jurang pencapaian antara pelajar berprestasi rendah dan tinggi
serta meningkatkan pencapaian akademik secara seimbang merentas tahap kebolehan

pelajar.

Namun begitu, kajian ini bukan sahaja membuktikan keseragaman peningkatan dari
sudut skor semata-mata, malah turut menunjukkan perubahan yang ketara dari sudut
keyakinan murid dalam membina huraian. Murid menjadi lebih berani menyampaikan
pendapat, lebih yakin menghuraikan isi dan lebih matang dalam menyokong huraian
dengan contoh. Keadaan ini selari dengan dapatan Perez dan Verdin (2023) yang
membuktikan bahawa pendekatan pembelajaran masteri membantu membentuk pemikiran
pertumbuhan (growth mindset), meningkatkan ketahanan emosi serta menggalakkan
pembelajaran kendiri melalui peluang pembetulan berulang dan bimbingan berterusan.
Keadaan ini turut menyokong dapatan kajian semasa yang menunjukkan bahawa murid
lebih yakin, terbuka dan konsisten dalam membina perenggan huraian selepas intervensi

dilaksanakan.

5.3.6 Implikasi Pedagogi terhadap Pengajaran Penulisan Karangan Bahasa Tamil

Dapatan kajian ini menunjukkan bahawa pendekatan pengajaran tradisional yang
terlalu berfokus kepada hafalan isi dan latihan mekanikal semata-mata tidak lagi
mencukupi dalam usaha membina kemabhiran berhujah secara kritis dalam kalangan murid.
Pendekatan sebegini cenderung melahirkan murid yang mampu menulis secara permukaan
tetapi lemah dari segi penghuraian, pertimbangan rasional dan sokongan huraian.
Penemuan ini selari dengan dapatan kajian Anusia dan Muniisvaran (2024) yang
menunjukkan bahawa amalan pengajaran penulisan karangan fakta di sekolah menengah
jenis kebangsaan Tamil masih cenderung berpusatkan guru dan berfokus kepada hasil akhir

berbanding proses pembinaan huraian secara sistematik.

Sebaliknya, gabungan pendekatan pembelajaran masteri dan teknik PEEL telah
terbukti berkesan dalam membina keupayaan murid secara berfasa, sistematik dan
bermakna. Murid bukan sahaja dibimbing untuk membina struktur perenggan yang betul,
malah turut dilatih untuk membina huraian yang logik, disokong bukti serta disampaikan
dalam bentuk yang koheren dan meyakinkan. Dapatan ini selari dengan kajian Sivanadhan
dan Thiagu (2020) serta Perumal dan Vittyavathy (2021) yang membuktikan bahawa
pengajaran berstruktur yang menekankan fasa pembinaan idea, penghuraian dan penegasan

mampu meningkatkan kualiti karangan murid secara signifikan.

Kajian Vikneswary Rengasamy dan Suthagar Narasuman (2022) pula

membuktikan bahawa pengajaran karangan bahasa Tamil masih berdepan kekangan masa,

kekurangan latihan berfasa serta kelemahan murid dalam penjanaan isi dan penghuraian
hujah. Sehubungan itu, dapatan kajian ini memberikan satu model intervensi pedagogi
yang berstruktur, praktikal dan relevan khususnya untuk pengajaran karangan perbahasan
bahasa Tamil di peringkat sekolah menengah. Model pengajaran yang menggabungkan
pendekatan pembelajaran masteri dan teknik PEEL ini bukan sahaja membantu murid
menguasai struktur penulisan, malah turut menyokong perkembangan pemikiran Kritis,

keyakinan menulis dan keupayaan berhujah secara lebih matang.

Implikasinya, guru bahasa Tamil disarankan untuk mengaplikasikan pendekatan
pengajaran yang lebih berfasa, berpandukan struktur huraian yang jelas serta memberi
ruang kepada pemulihan berterusan dan pengayaan berperingkat. Pendekatan ini bukan
sahaja menyokong pencapaian akademik murid, malah turut sejajar dengan keperluan
pembelajaran abad ke-21 yang menekankan pemikiran kritis, komunikasi berkesan dan

pembelajaran bermakna.

5.4 Rumusan

Bab ini telah menghuraikan secara menyeluruh dapatan serta perbincangan kajian
berdasarkan objektif yang telah ditetapkan, dengan menumpukan kepada keberkesanan
pendekatan pembelajaran masteri berpandukan teknik PEEL dalam meningkatkan
kemahiran perkembangan isi karangan perbahasan bahasa Tamil dalam kalangan murid

sekolah menengah.

Berdasarkan rumusan dapatan dalam Bahagian 5.2, kajian ini jelas menunjukkan
bahawa sebelum intervensi dilaksanakan, murid menghadapi kelemahan yang ketara dalam
pelbagai aspek penulisan, khususnya dari segi perkembangan isi, penyusunan huraian,
pemberian contoh yang relevan serta pembinaan perenggan yang koheren. Dapatan
daripada temu bual guru, keputusan ujian pra serta analisis dokumen penulisan murid
secara konsisten memperlihatkan bahawa murid cenderung menghasilkan perenggan yang
bersifat cetek, tidak berkembang secara mendalam serta tidak disusun secara sistematik.
Keadaan ini membuktikan bahawa masalah perkembangan isi merupakan satu isu pedagogi
yang serius dan memerlukan satu pendekatan pengajaran yang lebih tersusun, sistematik

dan berfasa.

Seterusnya, perbincangan dalam Bahagian 5.3 telah menjelaskan bahawa
peningkatan pencapaian serta kualiti penulisan murid selepas intervensi adalah berpunca
secara langsung daripada ciri-ciri utama pendekatan pembelajaran masteri yang
menekankan aspek penguasaan berperingkat, latihan berpandu, maklum balas berterusan
serta pemulihan segera. Gabungan pendekatan pembelajaran masteri dengan teknik PEEL
telah berfungsi sebagai satu rangka pedagogi yang berkesan dalam membimbing murid
membina perenggan huraian secara lebih terancang, sistematik dan meyakinkan. Murid
bukan sahaja menunjukkan peningkatan yang signifikan dari segi skor pencapaian dalam
ujian pasca, malah turut mengalami perubahan yang ketara dalam aspek kualiti huraian,
kejelasan huraian, ketepatan contoh serta keupayaan menghubungkan idea secara logik dan

koheren.

Perbincangan kajian ini juga menunjukkan bahawa pendekatan yang digunakan
memberi impak yang menyeluruh kepada semua kategori murid, sama ada murid lemah,
sederhana mahupun baik. Sepanjang pelaksanaan kajian, pendekatan pembelajaran masteri
didapati bersifat inklusif dan berupaya membantu murid menguasai kemahiran penulisan
secara progresif mengikut tahap kebolehan masing-masing. Di samping itu, peningkatan
penggunaan ayat sebab-akibat, contoh kritis serta penanda wacana turut menunjukkan
bahawa murid telah mula mempamerkan elemen pemikiran aras tinggi dalam pembinaan
huraian. Perkembangan ini selari dengan keperluan penulisan karangan perbahasan yang

memerlukan penaakulan, justifikasi serta sokongan bukti yang mantap.

Secara keseluruhannya, dapatan dan perbincangan dalam bab ini telah
mengukuhkan huraian bahawa pengajaran penulisan karangan yang berasaskan kepada
struktur yang jelas, latihan berfasa dan bimbingan berterusan berupaya meningkatkan
kualiti penulisan murid secara signifikan dan mapan. Pendekatan pembelajaran masteri
berpandukan teknik PEEL terbukti bukan sahaja berkesan dari sudut meningkatkan
pencapaian akademik, malah turut membentuk disiplin berfikir, keyakinan menulis serta

kematangan huraian dalam kalangan murid.

Dari sudut sumbangan kajian, penyelidikan ini memberikan sumbangan empirikal
yang signifikan dalam bidang pengajaran penulisan bahasa Tamil dengan membuktikan
bahawa gabungan pendekatan pembelajaran masteri dan teknik PEEL mampu

meningkatkan kemahiran perkembangan isi karangan perbahasan secara sistematik dan

berstruktur. Peningkatan ini bukan sahaja dapat dilihat dari aspek pencapaian skor
akademik, malah turut melibatkan peningkatan kualiti huraian, kejelasan huraian,
ketepatan contoh serta perkembangan pemikiran kritis murid. Selain itu, kajian ini turut
menyumbang kepada pengayaan amalan pedagogi bahasa Tamil dengan memperkenalkan
satu model intervensi berfasa yang praktikal, berstruktur dan inklusif, sesuai digunakan
merentas tahap keupayaan murid sama ada lemah, sederhana atau baik. Dapatan kajian ini
sekali gus mengisi jurang penyelidikan dalam konteks penulisan karangan perbahasan
bahasa Tamil, khususnya berkaitan pengaplikasian teknik PEEL melalui pendekatan

pembelajaran masteri.

LAMPIRAN A
PROTOKOL TEMU BUAL SEPARA BERSTRUKTUR GURU BAHASA TAMIL

Tujuan Temu Bual

Temu bual ini bertujuan untuk mengenal pasti masalah yang dihadapi oleh murid dalam
penulisan karangan perbahasan Bahasa Tamil di peringkat sekolah menengah berdasarkan
pengalaman dan pemerhatian guru Bahasa Tamil.

Bahagian A: Maklumat Responden

Al. Jantina:

A2. Pengalaman mengajar Bahasa Tamil:

A3. Sekolah: (Dirahsiakan)

A4. Pengalaman mengajar karangan perbahasan di peringkat menengah atas:

Bahagian B: Soalan Temu Bual Guru

B1. Apakah masalah utama yang sering dihadapi oleh murid dalam penulisan karangan
perbahasan Bahasa Tamil?

B2. Pada pandangan anda, sejauh manakah murid mampu mengembangkan isi perenggan
secara mendalam dan tersusun?

B3. Apakah kesukaran murid dalam menyusun isi, huraian dan contoh dalam satu
perenggan perbahasan?

B4. Bagaimanakah tahap penguasaan kosa kata murid dalam penulisan karangan
perbahasan?

B5. Sejauh manakah murid mampu memberikan contoh atau bukti sokongan yang relevan
untuk mengukuhkan huraian?

B6. Apakah masalah tatabahasa dan struktur ayat yang sering menjejaskan kualiti karangan
murid?

B7. Apakah faktor utama yang menyumbang kepada kelemahan murid dalam
mengembangkan isi karangan perbahasan?

B8. Apakah pendekatan pengajaran yang lazim digunakan untuk membantu murid menulis
karangan perbahasan?

B9. Pada pandangan anda, apakah bentuk sokongan atau latihan yang paling diperlukan
oleh murid untuk meningkatkan kemahiran mengembangkan isi?

B10. Cadangan anda untuk meningkatkan pengajaran penulisan karangan perbahasan
Bahasa Tamil di sekolah menengah.

LAMPIRAN B
SOALAN UJIAN PRA

TINGKATAN 5

BAHASA TAMIL

JANGAN BUKA KERTAS SOALAN INI SEHINGGA DIBERITAHU

1 Kertas soalan ini mengandungi satu soalan.

2 Jawab soalan tersebut.

3 Jawapan anda hendaklah dituliskan di dalam buku jawapan yang disediakan.
QUITHFFHL | _eoer:

@sCsarallgsmer, L9fey < L9fey OsTew (R erears). Cserals@ aflen_welss Geouest(h Lb.

Wile) o) : BOESUPLY-0S SL_HlevT

[L17mSyemgsEsLitiBb Cpas - weoh15 pliblr_1d]

250 Qrnpsaied @i T(LPSSHILILIG UGS 6T(LDSHIS.

1. sseued Qsmfleom L LG erned apL@Ld aflenaresear

@ssmaLitied afleurss L HenT 6T(LpSI5.

170 Lysirafl]

LAMPIRAN C
SOALAN UJIAN PASCA

TINGKATAN 5

BAHASA TAMIL

JANGAN BUKA KERTAS SOALAN INI SEHINGGA DIBERITAHU

1 Kertas soalan ini mengandungi satu soalan.

2 Jawab soalan tersebut.

3 Jawapan anda hendaklah dituliskan di dalam buku jawapan yang disediakan.
QUITHFFHL | _eoen:

@ sCsarallgsmer, L9fey < Lfey CsTe(Rerers). Cxerals@ aflen_welss Geouest (b Lb.

Wile) 9y : BDBESLPLY-0s SL_HlewT

[L17SyemgsEsLitiBb Cpas - weoh15 pliblr_1d]

250 Qenpsaied @i eT(LPSSHILILIG IS 6T(LDSHIS.

1. sseued Qsmfleom L LigGerned apL@Ld aflenaresear

@ssmaLitied afleurss L HenT 6T(LpSI5.

170 wsirafl]

LAMPIRAN D
PERATURAN PEMARKAHAN KARANGAN PERBAHASAN SPM

